
ܟܠܚܲܕ ܐܸܫܛܵܪܵܐ ܓܵܘ ܕܵܣܬܵܐ ܕܡܲܒܘܼܥܹܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܟܹܐ ܡܲܦܠܸܚ ܚܲܕ ܝܘܼܩܢܵܐ ܝܲܢ ܒܘܼܫ ܙܵܘܕܵܐ ܩܵܐ ܡܲܚܙܵܝܬܵܐ ܕܡܲܦܠܸܚܵܢܵܐ ܝܲܢ ܡܲܦܠܸܚܵܢܹܐ ܪܫܝܼܡܹܐ.

ܝܘܼܩܢܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܒܸܥܒܼܵܕܵܐ ܩܲܝܘܼܡܘܼܬܵܐ ܩܵܐ ܡܕܲܒܪܵܢܹܐ ܡܸܬܩܲܕܡܵܢܹܐ ܘܡܗܲܕܝܵܢܹܐ. ܝܘܼܩܢܵܐ ܝܼܠܹܗ ܚܕܵܐ ܚܘܼܓܬܵܐ ܩܘܝܼܬܵܐ ܘܩܝܼܢܬܵܐ ܥܲܡ ܚܕܵܐ ܨܘܼܪܬܵܐ ܚܸܘܵܪܬܵܐ ܓܵܘ ܒܹܦܲܠܓܘܿܗܿ. ܨܲܠܡܵܐ ܝܼܠܹܗ ܚܕܵܐ ܓܕܝܼܡܘܼܬܵܐ ܫܘܼܟܠܸܠܬܵܐ ܐܲܝܟܼ ܬܠܵܬܵܐ ܐܵܬܘܵܬܹܐ ܐ݉ܣܝܼܪܹܐ ܒܚܕܵܕܹܐ ܕ 'i' ܒܛܵܒܼܥܵܐ ܙܥܘܿܪܵܐ ܕܒܼܝܼܩܹܐ ܚܲܕ ܐܸܫܛܵܪܵܐ.

ܝܘܼܩܢܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܒܸܥܒܼܵܕܵܐ ܩܲܝܘܼܡܘܼܬܵܐ ܩܵܐ ܡܙܲܘܸܕܵܢܹܐ ܕ NDIS. ܝܘܼܩܢܵܐ ܝܼܠܹܗ ܚܕܵܐ ܚܘܼܓܬܵܐ ܩܘܝܼܬܵܐ ܘܩܝܼܢܬܵܐ ܥܲܡ ܚܕܵܐ ܨܘܼܪܬܵܐ ܚܸܘܵܪܬܵܐ ܓܵܘ ܒܹܦܲܠܓܘܿܗܿ. ܨܲܠܡܵܐ ܝܼܠܹܗ ܚܕܵܐ ܓܕܝܼܡܘܼܬܵܐ ܫܘܼܟܠܸܠܬܵܐ ܐܲܝܟܼ ܚܕܵܐ ܐܵܬܘܼܬܵܐ ܕ 'i' ܒܛܵܒܼܥܵܐ ܙܥܘܿܪܵܐ ܕܒܼܝܼܩܬܵܐ ܚܲܕ ܡܲܛܵܠܵܐ ܥܲܡ ܬܪܹܝܢ ܐܵܬܘܵܬܹܐ ܐ݉ܚܹܪ݉ܢܹܐ ܕ 'i' ܟܸܠܝܹܐ ܒܵܬ݉ܪ ܗܿܝ ܐܵܬܘܼܬܵܐ ܩܲܕ݉ܡܵܝܬܵܐ.]
	ܡܙܲܘܸܕܵܢܹܐ ܕ NDIS

ܐܵܢܲܢܩܵܝܬܵܐ ܝܠܵܗܿ ܕܝܵܕܥܲܚ ܕܐܲܢܹܐ ܡܲܒܘܼܥܹܐ ܠܹܐ ܡܲܥܡܸܠܝܼ ܥܲܡ ܢܘܼܩܙܹܐ ܡܕܲܒܪܵܢܵܝܹܐ ܕܚܵܝܘܿܪܘܼܬܵܐ ܐܲܝܟܼ ܣܕܵܪܬܵܐ ܕܦܵܠܵܚܹܐ ܘܒܲܕܠܹܐ ܕܦܘܼܠܚܵܢܵܐ ܘܡܕܲܒܲܪܬܵܐ ܕܗܕܝܼܪܘܼܬܵܐ ܘܕܦܣܵܣܵܐ ܕܡܲܢܝܲܚܬܵܐ ܡܼܢ ܦܘܼܠܚܵܢܵܐ، ܝܲܢ ܥܲܡܵܠܝܼܵܬܹܐ ܪܘܼܫܡܵܝܹܐ ܕܫܘܼܬܐܵܣܹܐ ܡܲܦܠܸܚܝܼ ܠܗܘܿܢ ܩܵܐ ܥܸܢܝܵܢܵܐ ܠܨܒܼܘܼܝܵܬܹܐ ܐܲܝܟܼ ܕܘܼܒܵܪܹܐ ܠܵܐ ܡܸܬܩܲܒܠܵܢܹܐ، ܫܡܵܛܬܵܐ ܕܩܵܢܘܿܢܹܐ ܕܡܕܲܒܪܵܢܘܼܬܵܐ ܕܦܘܼܠܚܵܢܵܐ ܕ NDIS ܝܲܢ ܠܚܝܼܡܘܼܬܵܐ ܒܵܨܘܿܪܬܵܐ ܩܵܐ ܫܘܼܓܼ݉ܠܵܐ.

ܐܵܗܵܐ ܡܗܲܕܝܵܢܵܐ ܝܼܠܹܗ ܣܲܗܡܵܐ ܕܚܕܵܐ ܫܸܠ݉ܫܸܠܬܵܐ ܕܡܲܒܘܼܥܹܐ ܕ ’ܚܵܝܘܿܪܘܼܬܵܐ ܩܵܐ ܡܸܬܡܲܨܝܵܢܘܼܬܵܐ‘ ܕܦܝܼܫܬܵܐ ܝܠܵܗܿ ܛܘܼܘܸܪܬܵܐ ܒܝܲܕ ܣܝܼܥܬܵܐ ܕܛܵܒܼܘܼܬܵܐ ܘܕܡܲܪܝܲܙܝܵܬܹܐ ܕܢܵܛܘܿܪܘܼܬܵܐ ܕ NDIS (ܣܝܼܥܬܵܐ ܕ NDIS). ܐܲܚܬܘܿܢ ܡܵܨܝܼܬܘܿܢ ܚܵܙܝܼܬܘܿܢ ܠܵܗܿ ܫܸܠ݉ܫܸܠܬܵܐ ܟܡܝܼܠܬܵܐ ܕܡܲܒܘܼܥܹܐ ܥܲܠ ܫܲܘܦܲܢ ܐܸܠܸܟܬܪܘܿܢܵܝܵܐ ܝܲܢ ܡܵܛܝܼܬܘܿܢ ܠܡܲܒܘܼܥܹܐ ܐ݇ܚܝܵܢܵܝܹܐ ܒܓܲܒܲܝܬܵܐ ܕܐܵܣܘܿܪܹܐ ܕܒܐܸܠܬܸܚܬ. ܡܲܒܘܼܥܹܐ ܐ݉ܚܹܪ݉ܢܹܐ ܡܵܪܲܝ ܝܘܼܬܪܵܢܵܐ ܕܦܝܼܫܹܐ ܝܢܵܐ ܛܘܼܘܸܪܹܐ ܒܝܲܕ ܣܝܼܥܬܵܐ ܕ NDIS ܦܝܼܫܹܐ ܝܢܵܐ ܣܕܝܼܪܹܐ ܓܵܘ ܦܪܵܩܬܵܐ ܕܐܵܗܵܐ ܡܗܲܕܝܵܢܵܐ.
ܡܲܒܘܼܥܹܐ ܐ݇ܚܝܵܢܵܝܹܐ ܕܚܵܝܘܿܪܘܼܬܵܐ
ܓܲܫܲܩܬܵܐ ܟܠܵܢܵܝܬܵܐ ܕܡܲܒܘܼܥܹܐ
ܩܲܠܒܵܐ ܕܣܘܼܙܓܵܪܵܐ ܕܥܵܒܼܘܿܕܘܼܬܵܐ
ܦܠܵܚܬܵܐ ܥܲܡܚܕܵܕܹܐ: ܚܲܕ ܡܗܲܕܝܵܢܵܐ ܩܵܐ ܦܵܠܵܚܹܐ 
ܦܠܵܚܬܵܐ ܥܲܡܚܕܵܕܹܐ: ܚܲܕ ܡܗܲܕܝܵܢܵܐ ܩܵܐ ܚܵܝܘܿܪܹܐ
ܝܠܵܦܬܵܐ ܘܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ: ܚܲܕ ܡܗܲܕܝܵܢܵܐ ܩܵܐ ܚܵܝܘܿܪܹܐ
ܘܲܪܵܩܵܐ ܕܢܲܨܝܼܗܲܬ ܕܥܘܼܝܵܕܵܐ ܡܥܲܛܦܵܢܵܐ ܩܵܐ ܚܵܝܘܿܪܹܐ ܘܦܵܠܵܚܹܐ
ܘܲܪܵܩܵܐ ܕܢܲܨܝܼܗܲܬ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܩܵܐ ܚܵܝܘܿܪܹܐ
ܫܘܼܪܵܪܵܐ ܩܵܐ ܡܩܲܝܡܲܢܬܵܐ ܕܡܸܬܡܲܨܝܵܢܘܼܬܵܐ ــ ܘܲܪܵܩܵܐ ܕܢܲܨܝܼܗܲܬ ܩܵܐ ܚܵܝܘܿܪܹܐ
ܡܘܿܕܝܼ ܐܝܼܬ ܓܵܘ ܕܐܵܗܵܐ ܡܗܲܕܝܵܢܵܐ
ܐܵܗܵܐ ܡܗܲܕܝܵܢܵܐ ܒܸܚܒܼܵܫܵܐ ܝܠܹܗ ܢܲܨܝܼܗܲܬ ܒܘܼܬ ܢܘܼܩܙܹܐ ܕܚܵܝܘܿܪܘܼܬܵܐ ܕܒܹܐܬܵܝܵܐ ܝܢܵܐ ܓܵܘ NDIS:
ܓܲܪܹܐ ܘܡܸܫܬܲܐܠܵܢܘܼܝܵܬܹܐ ܕܚܵܝܘܿܪܹܐ ܘܦܵܠܵܚܹܐ
ܐܘܼܪܚܵܬܹܐ ܕܚܵܝܘܿܪܘܼܬܵܐ
ܫܲܬܐܲܣܬܵܐ ܕܐ݉ܚܝܵܢܘܼܬܵܐ ܕܚܵܝܘܿܪܘܼܬܵܐ ܘܡܲܪܝܲܙܝܵܬܹܐ
ܡܛܲܘܲܪܬܵܐ ܕܚܲܕ ܣܘܼܙܓܵܪܵܐ ܕܥܵܒܼܘܿܕܘܼܬܵܐ
ܛܲܘܲܪܬܵܐ ܕܚܲܕ ܚܘܼܛܵܛܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ
ܬܢܵܝܬܵܐ ܕܓܲܫܲܩܬܵܐ ܥܲܠ ܣܘܼܙܓܵܪܵܐ ܘܚܲܛܲܛܬܵܐ ܕܣܘܼܙܓܵܪܵܐ ܐܵܬܝܵܢܵܐ.

ܚܵܝܘܿܪܹܐ ܘܦܵܠܵܚܹܐ ܡܵܨܝܼ ܕܡܲܦܠܸܚܝܼ ܠܐܵܗܵܐ ܡܗܲܕܝܵܢܵܐ ܐܝܼܡܲܢ ܕܫܲܬܐܸܣܝܼ ܩܲܕ݉ܡܵܝܬܵܐ ܠܐ݉ܚܝܵܢܘܼܬܲܝܗܝ ܕܚܵܝܘܿܪܘܼܬܵܐ ܝܲܢ ܐܲܝܟܼ ܚܲܕ ܡܲܒܘܼܥܵܐ ܕܡܵܘܕܥܵܢܘܼܬܵܐ ܒܥܸܕܵܢܵܐ ܕܡܲܪܝܲܙܝܵܬܹܐ ܐܲܡܝܼܢܵܝܹܐ.

ܡܲܒܪܹܝܡܘܼܢ ܚܲܕ ܡܲܚܕܘܼܪܵܐ ܡܗܲܝܡܢܵܐ ܘܫܲܝܢܵܝܵܐ ܐܲܝܟܵܐ ܕܥܛܘܼܦܝܵܐ ܘܝܠܵܦܬܵܐ ܦܝܼܫܹܐ ܝܢܵܐ ܡܚܘܼܦܛܹܐ.
ܡܛܲܘܸܪܘܼܢ ܚܲܕ ܣܘܼܙܓܵܪܵܐ ܕܥܵܒܼܘܿܕܘܼܬܵܐ ܥܲܡ ܦܵܠܵܚܵܐ ܕܦܲܫܘܼܩܹܐ ܝܠܹܗ ܠܘܵܠܝܼܵܬܹܐ ܐܲܡܝܼܢܵܝܹܐ ܕܕܝܼܲܝܗܝ، ܘܠܡܸܬܡܲܨܝܵܢܘܼܝܵܬܹܐ ܕܓܵܪܲܓ ܡܲܚܙܝܼ ܒܥܸܕܵܢܵܐ ܕܥܒܼܵܕܬܵܐ ܕܐܵܢܝܼ ܘܵܠܝܼܵܬܹܐ، ܘܠܚܘܼܛܵܛܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܕܕܝܼܲܝܗܝ.
ܒܫܲܪܝܼܟܘܼܬܵܐ ܥܲܡ ܦܵܠܵܚܵܐ ܘܟܠܚܲܕ ܫܲܘܬܦܵܢܵܐ ܕܣܵܢܕܝܼ ܩܵܐܠܹܗ، ܡܫܲܪܸܪܘܼܢ ܠܣܒܵܪܝܵܬܹܐ ܒܘܼܬ ܣܢܵܕܝܵܬܹܐ ܕܒܸܕ ܦܵܝܫܝܼ ܡܘܼܩܪܸܒܼܹܐ ܘܪܫܘܿܡܘܼܢ ܠܣܢܝܼܩܘܼܝܵܬܹܐ  ܕܝܼܠܵܢܵܝܹܐ ܘܡܲܚܲܒܝܵܬܹܐ ܕܫܲܘܬܦܵܢܵܐ.
ܐܲܟܸܕܘܼܢ ܕܦܵܠܵܚܹܐ ܐܝܼܬܠܗܘܿܢ ܡܸܬܡܲܨܝܵܢܘܼܝܵܬܹܐ ܩܵܐ ܕܥܵܒܼܕܝܼ ܠܹܗ ܫܘܼܓܼ݉ܠܵܐ ܕܦܝܼܫܵܐ ܝܠܹܗ ܝܗܝܼܒܼܵܐ ܩܵܐܠܲܝܗܝ.
ܫܲܬܐܸܣܘܼܢ ܠܡܲܪܝܲܙܝܵܬܹܐ ܕܝܵܗܒܼܫܩܵܠܵܐ ܠܐܲܟܘܼܕܹܐ ܡܲܚܒܲܪܝܵܬܹܐ ܘܥܸܢܝܵܢܵܐ ܪܹܐܙܵܢܵܝܹܐ ܒܥܸܕܵܢܵܐ ܠܡܲܛܠܵܒܹܐ ܕܦܵܠܵܚܹܐ ܩܵܐ ܢܲܨܝܼܗܲܬ ܝܲܢ ܗܲܝܲܪܬܵܐ.
ܡܙܲܘܸܕܘܼܢ ܚܘܼܫܵܒܼܹܐ ܘܡܲܚܫܲܚܝܵܬܹܐ ܒܵܢܝܵܢܹܐ ܕܪܵܫܡܝܼ، ܘܡܵܘܕܝܼ ܘܚܲܠܸܢܝܼ ܠܥܘܼܝܵܕܵܐ ܛܵܒܼܵܐ، ܒܥܸܕܵܢܵܐ ܘܓܵܘ ܝܬܵܒܼܝܵܬܹܐ ܚܘܼܛܸܛܹܐ.
ܚܲܦܛܘܼܢ ܠܦܵܠܵܚܵܐ ܕܡܲܩܪܸܒܼ ܨܒܼܘܼܝܵܬܹܐ ܘܡܙܲܘܸܕ ܚܘܼܫܵܒܼܹܐ ܘܡܲܚܫܲܚܝܵܬܹܐ.
ܚܲܛܸܛܘܼܢ ܘܗܲܕܪܘܼܢ ܩܵܐ ܝܬܵܒܼܝܵܬܹܐ ܣܘܼܪܓܸܕܹܐ ܥܲܡ ܦܵܠܵܚܵܐ، ܒܸܪܫܵܡܵܐ ܕܘܼܟܵܢܹܐ ܕܚܲܝܠܵܐ ܘܕܘܼܟܵܢܹܐ ܕܣܢܝܼܩܹܐ ܝܢܵܐ ܠܛܲܘܲܪܬܵܐ.
ܚܲܦܛܘܼܢ ܠܥܛܘܼܦܝܵܐ ܘܠܬܲܚܡܲܢܬܵܐ ܢܵܩܕܵܝܬܵܐ، ܦܲܠܬܘܼܫܹܐ ܓܘܼܒܵܝܹܐ ܩܵܐ ܫܪܵܝܬܵܐ ܕܟܘܼܬܵܫܹܐ.
ܣܢܘܿܕܘܼܢ ܠܝܠܵܦܬܵܐ ܘܠܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ.
ܣܢܘܿܕܘܼܢ ܠܛܵܒܼܘܼܬܵܐ ܕܚܲܝܹܐ ܕܦܵܠܵܚܵܐ.
ܛܠܘܿܒܘܼܢ ܘܡܲܦܠܸܚܘܼܢ ܠܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܡܼܢ ܦܵܠܵܚܹܐ ܩܵܐ ܫܵܘܫܲܛܬܵܐ ܕܐܘܼܪܚܵܐ ܕܚܵܝܘܿܪܘܼܬܵܘܟܼܘܿܢ ܘܡܙܲܘܸܕܘܼܢ ܡܵܘܕܥܵܢܘܼܬܵܐ ܩܵܐ ܫܘܼܬܐܵܣܵܐ.
ܬܒܘܼܥܘܼܢ ܠܝܠܵܦܬܵܘܟܼܘܿܢ ܘܠܡܛܲܘܪܵܢܘܼܬܵܘܟܼܘܿܢ ܓܵܘ ܥܘܼܝܵܕܵܐ ܕܛܵܒܼܘܼܬܵܐ ܘܓܵܘ ܡܸܬܡܲܨܝܵܢܘܼܝܵܬܹܐ ܐ݉ܣܝܼܪܹܐ ܒܚܵܝܘܿܪܘܼܬܵܐ.

ܗܘܹܝܡܘܼܢ ܒܵܠܲܕ ܒܦܘܼܫܵܩܵܐ ܕܓܲܪܵܘܟܼܘܿܢ، ܒܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS (ܗܲܝܟܠܵܐ)، ܒܝܲܩܝܼܪܘܵܬܹܐ ܘܢܝܼܫܹܐ ܫܘܼܬܐܵܣܵܝܹܐ، ܘܒܟܠ ܚܕܵܐ ܡܵܘܕܥܵܢܘܼܬܵܐ ܐܵܢܲܢܩܵܝܬܵܐ ܩܵܐ ܦܲܪܡܲܝܬܵܐ ܕܡܲܛܠܵܒܹܐ ܕܫܘܼܓܼ݉ܠܵܐ.
ܦܠܘܿܚܘܼܢ ܥܲܡ ܚܵܝܘܿܪܵܐ ܩܵܐ ܡܛܲܘܲܪܬܵܐ ܕܚܲܕ ܣܘܼܙܓܵܪܵܐ ܕܥܵܒܼܘܿܕܘܼܬܵܐ، ܒܡܲܦܠܲܚܬܵܐ ܕܦܘܼܫܵܩܵܐ ܕܓܲܪܵܐ ܘܗܲܝܟܠܵܐ ܐܲܝܟܼ ܡܲܒܘܼܥܹܐ ܕܡܵܘܕܥܵܢܘܼܬܵܐ.
ܒܫܲܪܝܼܟܘܼܬܵܐ ܥܲܡ ܚܵܝܘܿܪܵܐ ܘܟܠܚܲܕ ܫܲܘܬܦܵܢܵܐ ܐܲܚܬܘܿܢ ܒܸܕ ܣܵܢܕܝܼܬܘܿܢ، ܡܫܲܪܸܪܝܼܬܘܿܢ ܣܒܵܪܝܵܬܹܐ ܠܚܸܠܡܲܬܹܐ ܕܦܵܝܫܝܼ ܡܙܘܼܘܸܕܹܐ ܘܕܡܲܕܸܥܝܼ ܣܢܝܼܩܘܼܝܵܬ݂ܐ ܘܡܲܚܲܒܝܵܬܹܐ ܕܝܼܠܵܢܵܝܹܐ ܕܫܲܘܬܦܵܢܵܐ.
ܡܣܝܼܡܵܢܵܐܝܼܬ ܦܠܘܿܚܘܼܢ ܥܲܡ ܚܵܝܘܿܪܵܐ ܒܫܲܪܲܟܬܵܐ ܓܵܘ ܫܲܘܬܲܦܝܵܬܹܐ ܐܲܡܝܼܢܵܝܹܐ ܘܝܬܵܒܼܝܵܬܹܐ ܚܘܼܛܸܛܹܐ.
ܬܲܚܡܸܢܘܼܢ ܥܲܡܝܼܩܵܐܝܼܬ ܒܘܼܬ ܥܘܼܝܵܕܵܐ، ܘܦܲܠܬܸܚܘܼܢ ܓܘܼܒܵܝܹܐ ܠܫܪܵܝܵܐ ܟܘܼܬܵܫܹܐ ܥܲܡ ܚܵܝܘܿܪܵܐ.
ܛܲܥܹܝܡܘܼܢ ܒܵܬ݉ܪ ܚܘܼܫܵܒܼܹܐ ܘܡܲܚܫܲܚܝܵܬܹܐ ܡܼܢ ܫܲܘܬܦܵܢܹܐ، ܚܵܝܘܿܪܹܐ ܘܐ݉ܚܹܪ݉ܢܹܐ ܩܵܐ ܕܪܵܫܡܝܼܬܘܿܢ ܠܗܘܿܢ ܚܲܝܠܹ̈ܐ ܘܛܠܘܿܒܘܼܢ ܗܲܝܲܪܬܵܐ ܐܝܼܡܲܢ ܕܣܵܢܩܝܼܬܘܿܢ ܐܸܠܘܿܗܿ.
ܗܲܕܪܘܼܢ ܩܵܐ ܝܬܵܒܼܝܵܬܹܐ ܚܵܝܘܿܪܵܝܹܐ ܚܘܼܛܸܛܹܐ، ܬܲܚܡܘܼܢܹܐ ܥܲܡܝܼܩܵܐܝܼܬ ܒܘܼܬ ܡܘܿܕܝܼ ܝܠܹܗ ܦܠܵܚܵܐ ܨܦܵܝܝܼ ܘܡܘܿܕܝܼ ܝܠܹܗ ܗܘܹܝܵܐ ܥܲܣܩܵܐ.
ܡܙܲܘܸܕܘܼܢ ܚܘܼܫܵܒܼܹܐ ܘܡܲܚܫܲܚܝܵܬܹܐ ܩܵܐ ܚܵܝܘܿܪܵܘܟܼܘܿܢ ܒܘܼܬ ܡܲܪܝܲܙܝܵܬܹܐ ܕܚܵܝܘܿܪܘܼܬܵܐ ܝܲܢ ܪܫܵܡܝܵܬܹܐ ܫܘܼܬܐܵܣܵܝܹܐ ܠܚܝܼܡܹܐ.
ܡܩܲܝܡܸܢܘܼܢ ܠܡܸܬܡܲܨܝܵܢܘܼܝܵܬܹܐ ܕܓܵܢܵܘܟܼܘܿܢ ܒܓܵܢܵܘܟܼܘܿܢ ܘܪܫܘܿܡܘܼܢ ܕܘܼܟܵܢܹܐ ܩܵܐ ܡܛܲܘܪܵܢܘܼܬܵܐ ܙܵܘܕܵܢܬܵܐ ܕܛܲܒܘܼܩܹܐ ܝܠܵܗܿ ܥܲܠ ܚܲܕ ܓܲܪܵܐ ܗܵܫܵܝܵܐ ܝܲܢ ܚܕܵܐ ܦܘܼܪܣܵܐ ܒܕܲܥܬܝܼܕ.
ܡܲܦܠܸܚܘܼܢ ܠܐ݉ܚܝܵܢܘܼܬܵܐ ܕܚܵܝܘܿܪܘܼܬܵܐ ܩܵܐ ܣܢܵܕܬܵܐ ܕܛܵܒܼܘܼܬܵܐ ܕܚܲܝܹܐ.
ܡܙܲܘܸܕܘܼܢ ܚܘܼܫܵܒܼܹܐ ܘܡܲܚܫܲܚܝܵܬܹܐ ܒܘܼܬ ܡܲܥܒܕܵܢܘܼܬܵܐ ܕܝܠܵܦܬܵܐ ܘܡܛܲܘܪܵܢܘܼܬܵܐ ܘܡܲܩܪܸܒܼܘܼܢ ܡܲܚܫܲܚܝܵܬܹܐ ܒܘܼܬ ܡܘܿܕܝܼ ܐ݉ܚܹܪ݉ܢܵܐ ܡܵܨܹܐ ܗܲܝܸܪ.

ܚܲܕ ܡܸܢܝܵܢܵܐ ܕܐܘܼܪܚܵܬܹܐ ܕܚܵܝܘܿܪܘܼܬܵܐ ܡܵܨܝܵܢܬܵܐ ܝܠܵܗܿ ܡܲܦܠܲܚܬܲܝܗܝ ܒܸܚܒܼܵܫܵܐ ܚܵܝܘܿܪܘܼܬܵܐ ܕܦܘܼܠܚܵܢܵܐ، ܓ̰ܡܵܥܝܵܬܹܐ ܕܦܲܐܬܵܐ ܠܦܲܐܬܵܐ، ܒܼܝܼܕܝܘܿ، ܬܹܠܹܦ̮ܘܿܢ، ܘܝܵܗܒܼܫܩܵܠܵܐ ܒܐܘܼܪܚܵܐ ܕܐܸܓܲܪܬܵܐ ܬܹܠܹܦ̮ܘܿܢܵܝܬܵܐ. ܓ̰ܡܵܥܝܵܬܹܐ ܕܦܲܐܬܵܐ ܠܦܲܐܬܵܐ ܒܲܠܟܵܐ ܗܵܘܝܼ ܦܲܪܨܘܿܦܵܝܹܐ ܝܲܢ ܒܠܘܼܡܵܕܵܐ ܒܼܝܼܕܝܘܿܝܵܝܵܐ. ܦܸܨܠܹܐ ܐ݉ܚܹܪ݉ܢܹܐ ܕܝܵܗܒܼܫܩܵܠܵܐ ܚܲܕܪܹܫܵܝܵܐ ܒܲܠܟܵܐ ܚܵܒܼܫܝܼ ܬܘܼܠܚܵܡܹܐ (apps)، ܡܲܚܒܲܪܝܵܬܹܐ ܩܵܠܵܝܹܐ، ܝܵܗܒܼܫܩܵܠܵܐ ܒܐܘܼܪܚܵܐ ܕܒܼܝܼܕܝܘܿ ܘ \ ܝܲܢ ܕܐܸܓܲܪܬܵܐ ܬܹܠܹܦ̮ܘܿܢܵܝܬܵܐ. ܠܘܼܚܵܐ ܕܐܸܠܬܸܚܬ ܝܵܗܒܼܘܼܠܹܐ ܝܠܹܗ ܡܗܲܕܝܵܢܘܼܬܵܐ ܒܘܼܫ ܙܵܘܕܵܐ.
	ܐܘܼܪܚܵܬܹܐ ܕܚܵܝܘܿܪܘܼܬܵܐ
	ܥܝܵܕܹܐ ܕܚܵܝܘܿܪܘܼܬܵܐ

	ܡܲܚܒܲܪܬܵܐ ܐܲܡܝܼܢܵܝܬܵܐ ܠܵܐ ܪܘܼܫܡܵܝܬܵܐ: ܫܲܘܬܲܦܬܵܐ ܕ ’ܨܲܚܨܵܝܵܬܹܐ‘ ܘܟ̰ܝܵܕܝܵܬܹܐ ܩܵܐ ܕܪܵܫܬܵܐ ܕܒܘܼܩܵܪܹܐ ܝܲܢ ܨܒܼܘܼܝܵܬܹܐ ܐܲܝܟܼ ܚܲܕ ܣܲܗܡܵܐ ܕܝܵܗܒܼܫܩܵܠܹܐ ܪܹܐܙܵܢܵܝܹܐ ܠܕܪܵܫܵܐ ܘܵܠܝܼܵܬܹܐ ܠܫܲܘܬܦܵܢܹܐ ܝܲܢ ܠܡܠܘܿܐܹܐ ܡܕܲܒܪܵܢܵܝܹܐ، ܩܵܐ ܛܘܼܦ̮ܣܵܐ ܛܠܵܒܬܵܐ ܕܡܲܢܝܲܚܬܵܐ ܡܼܢ ܫܘܼܓܼ݉ܠܵܐ. ܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܡܣܝܼܡܵܢܹܐ ܗܲܪ ܒܗܿܝ ܥܸܕܵܢܵܐ ܩܵܐ ܚܲܕ ܝܵܗܒܼܫܩܵܠܵܐ ܝܲܢ ܘܵܠܝܼܬܵܐ ܬܘܼܡܸܡܹܐ ܨܦܵܝܝܼ، ܝܲܢ ܢܲܨܝܼܗܲܬ ܓ̰ܲܠܕܹܐ ܩܵܐ ܨܒܼܘܼܝܵܬܹܐ ܕܡܵܨܝܼ ܦܵܝܫܝܼ ܫܸܪܝܹܐ ܒܦܫܝܼܛܘܼܬܵܐ. 
	ܡܲܚܒܲܪܬܵܐ ܩܵܠܵܝܬܵܐ
ܦܲܐܬܵܐ ܠܦܲܐܬܵܐ:
ܡܲܚܒܲܪܬܵܐ ܒܼܝܼܕܝܘܿܝܵܝܬܵܐ ــ ܒܐܘܼܪܚܵܐ ܕܬܹܠܹܦ̮ܘܿܢ ܝܲܢ ܕܬܘܼܠܚܵܡܵܐ
ܦܲܪܨܘܿܦܵܐܝܼܬ.

	ܒܲܩܲܪܬܵܐ ܕܒܘܼܩܵܪܹܐ ܒܢܝܼܫܵܐ ܕܩܢܵܝܬܵܐ ܕܡܵܘܕܥܵܢܘܼܬܵܐ: ܕܪܵܫܬܵܐ ܡܘܿܕܝܼ ܗܘܹܐܠܹܗ، ܡܘܿܕܝ݉ ܥܒܼܵܕܵܐ ܗܵܫܵܝܵܐ ܒܲܠܟܵܐ ܦܝܼܫܵܐ ܝܠܹܗ ܛܠܝܼܒܵܐ ܘܡܘܿܕܝܼ ܝܠܹܗ ܡܵܨܝܵܢܵܐ ܕܦܵܐܹܫ ܝܠܝܼܦܵܐ. ܐܲܝܵܐ ܝܼܠܵܗܿ ܚܕܵܐ ܐܘܼܪܚܵܐ ܨܦܵܝܝܼ ܩܵܐ ܣܢܵܕܬܵܐ ܕܛܵܒܼܘܼܬܵܐ ܕܚܲܝܹܐ ܕܦܵܠܵܚܹܐ، ܘܐܸܢ ܐܝܼܬ ܣܢܝܼܩܘܼܬܵܐ، ܚܲܛܸܛܘܼܢ ܩܵܐ ܥܒܼܵܕܹܐ ܩܵܐ ܡܲܒܨܲܪܬܵܐ ܕܩܸܢܛܵܐ.
	ܐܸܓܲܪܬܵܐ ܟܪܝܼܬܵܐ ــ ܒܐܘܼܪܚܵܐ ܕܬܹܠܹܦ̮ܘܿܢ ܝܲܢ ܕܬܘܼܠܚܵܡܵܐ
ܡܲܚܒܲܪܬܵܐ ܩܵܠܵܝܬܵܐ
ܦܲܐܬܵܐ ܠܦܲܐܬܵܐ:
ܡܲܚܒܲܪܬܵܐ ܒܼܝܼܕܝܘܿܝܵܝܬܵܐ ــ ܒܐܘܼܪܚܵܐ ܕܬܹܠܹܦ̮ܘܿܢ ܝܲܢ ܕܬܘܼܠܚܵܡܵܐ
ܦܲܪܨܘܿܦܵܐܝܼܬ.

	ܫܲܪܲܟܬܵܐ ܕܡܵܘܕܥܵܢܘܼܬܵܐ: ܡܙܲܘܲܕܬܵܐ ܕܦܵܠܵܚܵܐ ܒܡܵܘܕܥܵܢܘܼܬܵܐ ܓܵܘܵܢܵܝܬܵܐ ܐ݉ܣܝܼܪܬܵܐ ܒܫܘܼܬܐܵܣܵܐ ܘܚܲܕܲܕܬܵܐ ܕܡܵܘܕܥܵܢܘܼܬܵܐ ܩܵܐܠܲܝܗܝ ܒܛܸܒܹܐ ܒܘܼܫ ܪܘܝܼܚܹܐ ܕܫܘܼܬܐܵܣܵܐ.
	ܦܪܵܣܬܵܐ ܪܹܐܙܵܢܵܝܬܵܐ ܕܡܵܘܕܥܵܢܘܼܬܵܐ.
ܐܝܼܡܵܝܠ، ܐܸܓܲܪܬܵܐ ܟܪܝܼܬܵܐ، ܬܘܼܠܚܵܡ݂ܐ ܕܝܘܼܕܵܥܵܐ ܫܲܘܬܵܦܵܝܵܐ، ܨܲܢܕܘܼܩܵܐ ܕܟܵܘܸܬܪܵܐ \ ܝܬܵܒܼܝܵܬܹܐ ܓܵܘܵܝܹܐ ܕܡܵܘܕܥܵܢܘܼܬܵܐ.
ܓ̰ܡܵܥܝܵܬܹܐ ܕܝܲܗܠܵܐ ܝܲܢ ܕܦܵܠܵܚܹܐ

	ܚܵܝܘܿܪܘܼܬܵܐ ܣܘܼܪܓܸܕܬܵܐ: ܐܲܝܵܐ ܒܲܠܟܵܐ ܫܵܩܠܵܐ ܦܸܨܠܹܐ ܦܪܝܼܫܹܐ ܬܸܠܝܹܐ ܥܲܠ ܩܲܢܛܪܲܢܬܵܐ ܕܝܬܵܒܼܬܵܐ ܩܵܐ ܛܘܼܦ̮ܣܵܐ ܬܢܵܝܬܵܐ ܕܓܲܫܲܩܬܵܐ ܓܵܘܵܢܵܝܬܵܐ ܥܲܠ ܦܘܼܠܚܵܢܵܐ ܕܗܲܠ ܣܝܼܩܘܿܡܵܐ ܕܐܸܕܝܘܿܡ ܘܟܠ ܚܕܵܐ ܡܼܢ ܨܒܼܘܼܝܵܬܹܐ ܕܓܵܪܲܓ ܦܵܝܫܝܼ ܡܕܘܼܒܪܹܐ ܓܵܘ ܡܸܬܚܵܐ ܕܒܹܐܬܵܝܵܐ ܝܠܹܗ، ܕܪܵܫܬܵܐ ܩܘܼܢܛܪܸܢܬܵܐ ܥܲܠ ܨܒܼܘܼܝܵܬܹܐ ܪܫܝܼܡܹܐ ܐܲܝܟܼ ܣܢܝܼܩܹܐ ܝܢܵܐ ܠܣܢܵܕܬܵܐ ܝܲܢ ܠܡܗܲܕܝܵܢܘܼܬܵܐ ܓܵܘ ܦܘܼܠܚܵܢܵܐ ܗܲܠ ܐܸܕܝܘܿܡ ܘܫܲܪܟܵܐ. ܨܒܼܘܼܝܵܬܹܐ ܐܲܡܝܼܢܵܝܹܐ ܝܲܢ ܒܘܼܫ ܡܥܲܩܕܹܐ ܪܫܝܼܡܹܐ ܡܼܢ ܡܲܚܒܲܪܬܵܐ ܠܵܐ ܪܘܼܫܡܵܝܬܵܐ ܘܐܲܡܝܼܢܵܝܬܵܐ ܕܒܘܼܫ ܨܦܵܝܝܼ ܝܠܵܗܿ ܕܪܵܫܬܲܝܗܝ ܓܵܘ ܕܐܵܗܵܐ ܬܲܗܵܪܵܐ ܕܝܬܵܒܼܬܵܐ. 
	ܦܲܐܬܵܐ ܠܦܲܐܬܵܐ:
ܡܲܚܒܲܪܬܵܐ ܒܼܝܼܕܝܘܿܝܵܝܬܵܐ ــ ܒܐܘܼܪܚܵܐ ܕܬܹܠܹܦ̮ܘܿܢ ܝܲܢ ܕܬܘܼܠܚܵܡܵܐ
ܦܲܪܨܘܿܦܵܐܝܼܬ.

	ܡܥܲܝܕܵܢܘܼܬܵܐ: ܡܵܨܝܵܐ ܚܵܒܼܫܵܐ ܡܲܚܙܵܝܬܵܐ ܕܥܘܼܝܵܕܵܐ، ܥܒܼܵܕܬܵܐ ܕܛܸܠܵܢܝܼܬܵܐ ܘܡܙܲܘܲܕܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܗܵܫܵܝܹܐ. ܡܥܲܝܕܵܢܘܼܬܵܐ ܐܵܦ ܡܵܨܝܵܐ ܕܚܵܒܼܫܵܐ ܡܚܲܠܲܢܬܵܐ ܕܡܵܨܝܵܢܘܼܬܵܐ ܕܦܵܠܵܚܵܐ ܠܕܵܪܓܼܵܐ ܕܥܛܘܼܦܝܵܐ ܓܵܢܵܝܵܐ، ܕܪܵܫܬܵܐ ܕܡܘܿܕܝܼ ܗܘܹܐܠܹܗ ܨܦܵܝܝܼ ܘܡܘܿܕܝܼ ܡܵܨܹܐ ܕܦܵܐܹܫ ܫܘܼܘܫܸܛܵܐ، ܘܩܢܵܝܬܵܐ ܕܗܲܝܡܵܢܘܼܬܵܐ ܒܓܵܢܵܐ ܓܵܘ ܡܲܫܟܼܲܚܬܵܐ ܕܫܪܵܝܵܬܹܐ ܒܓܵܢܲܝܗܝ.
	ܦܲܐܬܵܐ ܠܦܲܐܬܵܐ:
ܡܲܚܒܲܪܬܵܐ ܒܼܝܼܕܝܘܿܝܵܝܬܵܐ ــ ܒܐܘܼܪܚܵܐ ܕܬܹܠܹܦ̮ܘܿܢ ܝܲܢ ܕܬܘܼܠܚܵܡܵܐ
ܦܲܪܨܘܿܦܵܐܝܼܬ.

	ܥܛܘܼܦܝܵܐ ܘܬܢܵܝܬܵܐ ܕܓܲܫܲܩܬܵܐ: ܦܵܠܵܚܵܐ ܦܝܼܫܵܐ ܝܠܹܗ ܡܘܼܩܪܸܒܼܵܐ ܒܚܕܵܐ ܐܲܝܟܲܢܵܝܘܼܬܵܐ ܫܲܪܝܼܪܬܵܐ ܝܲܢ ܡܸܣܬܲܒܼܪܵܢܵܝܬܵܐ ܘܦܝܼܫܵܐ ܝܠܹܗ ܚܘܼܦܛܵܐ ܠܕܪܵܫܵܐ ܕܵܐܟܼܝܼ ܐܵܢܝܼ ܥܢܹܐܠܗܘܿܢ \ ܒܸܕ ܥܵܢܝܼ ܗܘܵܘ ܘܠܡܲܚܫܘܼܚܹܐ ܡܘܿܕܝ݉ ܡܸܢܕܝܼ ܦܪܝܼܫܵܐ ܒܸܕ ܥܵܒܼܕܝܼ ܩܵܐ ܕܫܵܘܫܸܛܝܼ ܠܦܠܵܛܹܐ. ܐܲܝܵܐ ܐܘܼܪܚܵܐ ܪܵܒܵܐ ܓܵܗܹܐ ܦܝܼܫܬܵܐ ܝܠܵܗܿ ܡܘܼܦܠܸܚܬܵܐ ܩܵܐ ܬܲܗܵܪܹܐ ܒܘܼܫ ܩܸܛܪܵܢܹܐ ܕܣܢܵܕܬܵܐ. ܩܵܐ ܢܲܨܝܼܗܲܬܹܐ ܒܘܼܬ ܕܘܼܪܵܫܹܐ ܦܪܲܩܛܝܼܩܵܝܹܐ ܕܗܲܝܟܲܠܬܵܐ ܕܥܘܼܝܵܕܵܐ، ܡܲܨܠܹܝܡܘܼܢ Reflective Practice Tip Sheet for Supervisors and Workers

	ܦܲܐܬܵܐ ܠܦܲܐܬܵܐ:
ܡܲܚܒܲܪܬܵܐ ܒܼܝܼܕܝܘܿܝܵܝܬܵܐ ــ ܒܐܘܼܪܚܵܐ ܕܬܹܠܹܦ̮ܘܿܢ ܝܲܢ ܕܬܘܼܠܚܵܡܵܐ
ܦܲܪܨܘܿܦܵܐܝܼܬ ܥܲܡ ܚܵܝܘܿܪܵܐ، ܘ \ ܝܲܢ ܥܲܡ ܚܲܒܼܪܵܢܹܐ ܘܚܲܒܝܼܪܹܐ ܬܸܩܢܝܼܩܵܝܹܐ.

	ܦܘܼܩܕܵܢܵܝܬܵܐ: ܡܘܼܦܠܸܚܬܵܐ ܠܛܲܘܘܼܪܹܐ ܚܕܵܐ ܦܢܝܼܬܵܐ ܕܥܘܼܝܵܕܵܐ ܝܲܢ ܠܛܲܘܘܼܪܹܐ ܚܕܵܐ ܡܗܝܼܪܘܼܬܵܐ. ܒܲܠܟܵܐ ܗܵܘܝܵܐ ܚܲܕ ܣܲܗܡܵܐ ܡܼܢ ܥܘܼܝܵܕܵܐ ܠܚܘܿܕܵܝܵܐ ܝܲܢ ܥܘܼܝܵܕܵܐ ܪܘܝܼܚܵܐ ܒܕܘܼܟܬܵܐ ܕܦܘܼܠܚܵܢܵܐ.
	ܥܘܼܝܵܕܵܐ ܕܚܲܕ ܠܚܲܕ ܝܲܢ ܥܘܼܝܵܕܵܐ ܝܲܗܠܵܝܵܐ ܩܵܐ ܡܛܲܘܪܵܢܘܼܬܵܐ ܕܡܗܝܼܪܘܼܬܵܐ.

ܚܙܹܝܡܘܼܢ ܠܐܸܣܛܘܿܟܼܣܹܐ ܡܗܲܕܝܵܢܹܐ ܓܵܘ ܣܲܗܡܵܐ 1 ܕ ܡܲܒܘܼܥܵܐ ܕܬܢܵܝܬܵܐ ܕܓܲܫܲܩܬܵܐ ܐܲܝܟܼ ܚܕܵܐ ܕܘܼܟܬܵܐ ܕܫܘܼܪܵܝܵܐ ܩܵܐ ܫܲܬܐܲܣܬܵܐ ܕܚܕܵܐ ܐ݉ܚܝܵܢܘܼܬܵܐ ܕܚܵܝܘܿܪܘܼܬܵܐ ܡܣܝܼܡܵܢܬܵܐ ܘܒܵܢܝܵܢܬܵܐ ܒܹܝܠ ܚܵܝܘܿܪܵܐ ܘܦܵܠܵܚܵܐ.  
ܚܵܝܘܿܪܘܼܬܵܐ ܣܢܝܼܩܬܵܐ ܝܠܵܗܿ ܕܦܵܝܫܵܐ ܚܘܼܛܸܛܬܵܐ ܘܚܒܼܝܼܫܬܵܐ ܓܵܘ ܫܘܼܪܵܝܵܐ ܕܟܠ ܚܕܵܐ ܐ݉ܚܝܵܢܘܼܬܵܐ ܕܦܵܠܵܚܵܐ ܘܕܚܵܝܘܿܪܵܐ. ܐܲܝܵܐ ܒܸܚܒܼܵܫܵܐ ܝܠܵܗܿ ܣܲܙܓܲܪܬܵܐ ܥܲܠ ܡܘܿܕܝ݉ ܦܸܨܠܹܐ ܕܚܵܝܘܿܪܘܼܬܵܐ ܒܸܕ ܠܵܚܡܝܼ ܥܲܡ ܡܲܚܲܒܝܵܬܹܐ ܘܐܲܝܟܲܢܵܝܘܼܝܵܬܹܐ ܓܵܘ ܚܲܕ ܡܸܢܝܵܢܵܐ ܕܢܘܼܩܙܹܐ ܕܐܲܣܘܼܪܵܐ ܕܝܬܵܒܼܝܵܬܹܐ \ ܘܵܠܝܼܵܬܹܐ \ ܓܲܪܹܐ \ ܚܵܝܘܿܪܘܼܬܵܐ. ܓܲܒܲܝܬܵܐ ܕܗܿܘ ܥܝܵܕܵܐ ܒܘܼܫ ܨܦܵܝܝܼ ܕܡܲܚܒܲܪܬܵܐ ܒܸܕ ܗܵܘܹܐ ܬܸܠܝܵܐ ܥܲܠ ܟܝܵܢܵܐ ܕܦܘܼܠܚܵܢܵܐ، ܡܲܫܩܠܵܐ ܓܵܘ ܚܘܼܕܪܵܐ ܕܚܲܝܘܼܬܵܐ ܕܦܘܼܠܚܵܢܵܐ، ܕܘܼܟܬܵܐ ܕܦܵܠܵܚܵܐ ܘܚܵܝܘܿܪܵܐ. ܠܘܼܚܵܐ ܕܐܸܠܬܸܚܬ ܒܸܪܫܵܡܵܐ ܝܠܹܗ ܠܢܘܼܩܙܹܐ ܥܵܒܼܘܿܕܹܐ ܠܬܲܚܡܘܼܢܹܐ ܒܘܼܬ ܕܝܼܲܝܗܝ ܒܥܸܕܵܢܵܐ ܕܫܩܵܠܬܵܐ ܕܦܘܼܣܩܵܢܵܐ ܕܵܐܟܼܝܼ ܒܸܕ ܦܵܠܚܵܐ ܐ݉ܚܝܵܢܘܼܬܵܐ ܕܚܵܝܘܿܪܘܼܬܵܐ. ܚܵܝܘܿܪܹܐ ܘܦܵܠܵܚܹܐ ܡܵܨܝܼ ܡܲܦܠܸܚܝܼ ܠܹܗ ܠܘܼܚܵܐ ܐܲܝܟܼ ܚܲܕ ܣܸܕܪܵܐ ܕܢܘܼܩܙܹܐ ܐܝܼܡܲܢ ܕܕܵܪܫܝܼ ܕܵܐܟܼܝܼ ܐܵܢܝܼ ܒܸܕ ܦܵܠܚܝܼ ܥܲܡܚܕܵܕܹܐ. ܐܸܣܛܘܿܟܼܣܹܐ ܪܹܫܵܝܹܐ ܕܡܲܪܝܲܙܝܵܬܹܐ ܣܘܼܙܓܸܪܹܐ ܥܲܠܲܝܗܝ ܓܵܪܲܓ ܦܵܝܫܝܼ ܚܒܼܝܼܫܹܐ ܓܵܘ ܣܘܼܙܓܵܪܵܐ ܕܥܵܒܼܘܿܕܘܼܬܵܐ. ܐܵܢܲܢܩܵܝܬܵܐ ܝܠܵܗܿ ܕܚܵܝܘܿܪܵܐ ܘܦܵܠܵܚܹܐ ܕܵܪܫܝܼ ܘܣܲܙܓܸܪܝܼ ܥܲܠ ܕܵܐܟܼܝܼ ܚܵܝܘܿܪܘܼܬܵܐ ܐܲܡܝܼܢܵܝܬܵܐ ܝܵܘܡܵܝܬܵܐ ܒܸܕ ܦܵܝܫܵܐ ܥܒܼܝܼܕܬܵܐ، ܒܪܹܫ ܝܬܵܒܼܝܵܬܹܐ ܚܘܼܛܸܛܹܐ ܩܵܐ ܪܫܵܡܬܵܐ ܕܣܘܼܙܓܵܪܵܐ ܕܥܵܒܼܘܿܕܘܼܬܵܐ ܝܲܢ ܠܥܒܼܵܕܵܐ ܚܕܵܐ ܬܢܵܝܬܵܐ ܕܓܲܫܲܩܬܵܐ ܥܲܠ ܥܵܒܼܘܿܕܘܼܬܵܐ.
	ܥܵܒܼܘܿܕܵܐ
	ܬܲܚܡܲܢܝܵܬܹܐ

	ܬܲܗܵܪܵܐ ܕܦܘܼܠܚܵܢܵܐ
	· ܚܲܕܟܡܵܐ ܬܲܗܵܪܹܐ ܕܚܸܠܡܲܬܹܐ ܘܕܣܢܵܕܝܵܬܹܐ ܒܘܼܫ ܝܢܵܐ ܩܸܛܪܵܢܹܐ ܡܼܢ ܐ݉ܚܹܪ݉ܢܹܐ، ܘܣܢܝܼܩܹܐ ܝܢܵܐ ܠܫܲܘܝܘܼܝܵܬܹܐ ܒܘܼܫ ܥܸܠܵܝܹܐ ܝܲܢ ܬܲܗܵܪܹܐ ܦܪܝܼܫܹܐ ܕܣܢܵܕܬܵܐ ܕܚܵܝܘܿܪܵܐ ܘܕܒܲܩܲܪܬܵܐ ܕܒܘܼܩܵܪܹܐ ܒܢܝܼܫܵܐ ܕܩܢܵܝܬܵܐ ܕܡܵܘܕܥܵܢܘܼܬܵܐ. ܩܵܐ ܛܘܼܦ̮ܣܵܐ، ܦܵܠܵܚܹܐ ܕܟܹܐ ܡܙܲܘܸܕܝܼ ܥܲܫܝܼܢܘܼܬܵܐ ܥܸܠܵܝܬܵܐ ܕܚܘܼܠܡܵܢܵܐ ܝܲܢ ܣܢܵܕܝܵܬܹܐ ܕܕܘܼܒܵܪܹܐ ܒܲܠܟܵܐ ܣܵܢܩܝܼ ܕܦܵܝܫܝܼ ܣܢܝܼܕܹܐ ܒܝܲܕ ܚܲܕ ܐܵܣܝܵܐ ܠܚܝܼܡܵܐ ܕܚܘܼܠܡܵܢܵܐ ܝܲܢ ܐܵܣܝܵܐ ܣܵܢܕܵܢܵܐ ܕܕܘܼܒܵܪܹܐ ܡܣܝܼܡܵܢܹܐ.

	ܡܲܪܝܲܙܝܵܬܹܐ ܕܚܵܝܘܿܪܘܼܬܵܐ
	· ܝܼܢܵܐ ܟܠܲܝܗܝ ܫܸܕܵܬܹܐ ܕܚܵܝܘܿܪܘܼܬܵܐ ܥܒܼܝܼܕܹܐ ܒܝܲܕ ܚܲܕ ܚܵܝܘܿܪܵܐ ܠܚܘܿܕܵܝܵܐ ܝܲܢ ܝܼܢܵܐ ܦܘܼܠܸܓܼܹܐ ܠܓܲܪܹܐ ܦܪܝܼܫܹܐ؟ ܩܵܐ ܛܘܼܦ̮ܣܵܐ، ܡܕܲܒܪܵܢܘܼܬܵܐ ܕܣܕܵܪܬܵܐ ܕܒܲܕܠܹܐ ܕܦܘܼܠܚܵܢܵܐ ܘܦܵܠܵܚܹܐ ܘܕܗܕܝܼܪܘܼܬܵܐ ܡܵܨܝܵܢܬܵܐ ܝܠܵܗܿ ܕܦܵܝܫܵܐ ܥܒܼܝܼܕܬܵܐ ܒܚܲܕ ܓܲܪܵܐ ܐ݉ܚܹܪ݉ܢܵܐ، ܚܲܕܟܡܵܐ ܬܲܗܵܪܵܐ ܕܣܢܵܕܝܵܬܹܐ ܕܝܼܠܵܢܵܝܹܐ ܒܲܠܟܵܐ ܦܵܝܫܵܐ ܥܒܼܝܼܕܬܵܐ ܚܵܝܘܿܪܘܼܬܵܐ ܥܲܠܲܝܗܝ ܒܝܲܕ ܚܲܕ ܐܵܣܝܵܐ ܕܚܘܼܠܡܵܢܵܐ؛ ܚܵܝܘܿܪܘܼܬܵܐ ܝܵܘܡܵܐ ܒܝܵܘܡܵܐ ܒܲܠܟܵܐ ܦܵܝܫܵܐ ܡܙܘܼܘܸܕܬܵܐ ܒܝܲܕ ܚܲܕ ܚܵܝܘܿܪܵܐ.
· ܐܸܢ ܡܸܫܬܲܐܠܵܢܘܵܬܹܐ ܚܵܝܘܿܪܵܝܹܐ ܝܼܢܵܐ ܦܘܼܠܸܓܼܹܐ، ܫܘܼܬܐܵܣܵܐ ܣܢܝܼܩܵܐ ܝܠܹܗ ܕܐܲܟܸܕ ܕܐܲܢܹܐ ܓܲܪܹܐ ܦܪܝܼܫܹܐ ܡܲܟܡܘܼܠܹܐ ܝܢܵܐ ܚܲܕ ܠܗܿܘ ܐ݉ܚܹܪ݉ܢܵܐ. ܩܵܐ ܛܘܼܦ̮ܣܵܐ، ܚܵܝܘܿܪܵܐ ܪܹܫܵܝܵܐ ܒܲܠܟܵܐ ܣܵܢܹܩ ܕܡܣܲܕܸܪ ܥܲܡ ܐ݉ܚܹܪ݉ܢܹܐ ܩܵܐ ܟܠܲܝܗܝ ܡܲܥܒܼܲܪܝܵܬܹܐ ܠܚܝܼܡܹܐ ܠܣܘܼܙܓܵܪܵܐ ܕܥܵܒܼܘܿܕܘܼܬܵܐ ܘܟܠܲܝܗܝ ܚܘܼܫܵܒܼܹܐ ܘܡܲܚܫܲܚܝܵܬܹܐ ܠܚܝܼܡܹܐ ܕܦܝܼܫܹܐ ܝܢܵܐ ܛܠܝܼܒܹܐ ܩܵܐ ܬܢܵܝܬܵܐ ܕܓܲܫܲܩܬܵܐ ܥܲܠ ܥܵܒܼܘܿܕܘܼܬܵܐ.

	ܢܘܼܩܙܹܐ ܕܝܵܗܒܼܫܩܵܠܹܐ ܘܕܨܲܚܨܵܝܬܵܐ
	· ܪܵܒܵܐ ܡܼܢ ܚܸܠܡܲܬܹܐ ܘܣܢܵܕܝܵܬܹܐ ܕ NDIS ܦܝܼܫܹܐ ܝܢܵܐ ܡܘܼܩܪܸܒܼܹܐ ܓܵܘ ܒܲܝܬܘܵܬܹܐ ܕܫܲܘܬܦܵܢܹܐ ܝܲܢ ܓܵܘ ܝܬܵܒܼܝܵܬܹܐ ܕܟܢܘܼܫܬܵܐ. ܦܵܠܵܚܹܐ ܕܡܲܩܪܘܼܒܼܹܐ ܝܢܵܐ ܐܵܢܝܼ ܣܢܵܕܝܵܬܹܐ ܐܝܼܬܠܗܘܿܢ ܦܘܼܪܣܹܐ ܡܩܘܼܝܸܨܹܐ ܠܓ̰ܡܵܥܬܵܐ ܥܲܡ ܚܵܝܘܿܪܵܐ ܕܕܝܼܲܝܗܝ ܝܲܢ ܥܲܡ ܦܵܠܵܚܹܐ ܐ݉ܚܹܪ݉ܢܹܐ ܦܲܪܨܘܿܦܵܐܝܼܬ. ܦܵܠܵܚܹܐ ܕܡܙܲܘܸܕܝܼ ܣܢܵܕܝܵܬܹܐ ܩܵܐ ܫܲܘܬܦܵܢܹܐ ܓܵܘ ܒܲܝܬܘܵܬܹܐ ܕܕܵܣܬܹܐ ܐܝܼܬܠܗܘܿܢ ܒܘܼܫ ܙܵܘܕܵܐ ܝܵܗܒܼܫܩܵܠܵܐ ܪܹܐܙܵܢܵܝܵܐ ܥܲܡ ܚܲܒܼܪܵܘܵܬܹܐ ܕܦܘܼܠܚܵܢܵܐ ܘܚܵܝܘܿܪܹܐ. ܡܲܪܝܲܙܝܵܬܹܐ ܕܨܲܚܨܵܝܬܵܐ ܓܵܪܲܓ ܬܲܚܡܸܢܝܼ ܒܐܲܗܘܵܠܵܬܹܐ ܘܦܘܼܪܣܹܐ ܕܐܝܼܬܠܗܘܿܢ ܐܲܣܘܼܪܵܐ ܩܵܐ  ܝܵܗܒܼܫܩܵܠܵܐ ܚܵܝܘܿܪܵܝܵܐ ܓܸܕܫܵܢܵܝܵܐ.
· ܛܘܼܦ̮ܣܹܐ ܕܝܵܗܒܼܫܩܵܠܵܐ ܘܡܲܪܝܲܙܝܵܬܹܐ ܕܨܲܚܨܵܝܬܵܐ ܒܸܚܒܼܵܫܵܐ ܝܢܵܐ: ܨܲܚܨܵܝܬܵܐ ܕܐܸܓܲܪܬܵܐ ܟܪܝܼܬܵܐ ܓܵܘ ܦܪܵܩܬܵܐ ܕܟܠܚܲܕ ܒܲܕܠܵܐ؛ ܡܲܚܒܸܪܘܼܢ ܝܲܢ ܫܲܕܪܘܼܢ ܐܸܓܲܪܬܵܐ ܟܪܝܼܬܵܐ ܩܵܐ ܡܲܣܲܡܬܵܐ ܕܒܵܠܵܐ ܗܵܫܵܝܬܵܐ ܐܲܝܟܼ ܠܲܝܬܵܝܘܼܝܵܬܹܐ ܠܵܐ ܣܒܝܼܪܹܐ ܕܦܵܠܵܚܹܐ (ܩܵܐ ܛܘܼܦܣܵܐ ܒܣܲܒܵܒ ܕܡܲܪܥܵܐ) ܝܲܢ ܛܠܵܒܬܵܐ ܕܥܒܼܵܕܬܵܐ ܕܚܕܵܐ ܓ̰ܡܵܥܬܵܐ ܕܒܲܩܲܪܬܵܐ ܕܒܘܼܩܵܪܹܐ ܒܢܝܼܫܵܐ ܕܩܢܵܝܬܵܐ ܕܡܵܘܕܥܵܢܘܼܬܵܐ؛ ܬܦܵܩܝܵܬܹܐ ܫܵܒܼܘܿܥܵܝܹܐ ܝܲܢ ܟܠ ܬܪܹܝܢ ܫܵܒܼܘܿܥܵܝܹܐ ܒܐܘܼܪܚܵܐ ܕܬܹܠܹܦ̮ܘܿܢ ܝܲܢ ܕܒܼܝܼܕܝܘܿ ܩܵܐ ܨܲܚܨܵܝܵܬܹܐ ܪܘܿܬܝܼܢܵܝܹܐ؛ ܓ̰ܡܵܥܝܵܬܹܐ ܦܲܪܨܘܿܦܵܝܹܐ ܕܬܢܵܝܬܵܐ ܕܓܲܫܲܩܬܵܐ ܟܠ ܐܸܫܬܵܐ ܝܲܪܚܹܐ ܠܕܪܵܫܵܐ ܕܵܐܟܼܝܼ ܝܢܵܐ ܡܸܢܕܝܼܵܢܹܐ ܒܸܪܚܵܫܵܐ ܠܵܩܵܕ݉ܡܵܐ، ܫܪܵܝܬܵܐ ܕܨܒܼܘܼܝܵܬܹܐ ܕܦܘܼܠܚܵܢܵܐ، ܫܵܘܫܲܛܬܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܝܲܢ ܕܣܢܝܼܩܘܼܝܵܬܹܐ؛ ܗܕܝܼܪܘܼܬܵܐ ܠܓ̰ܡܵܥܝܵܬܹܐ ܪܹܐܙܵܢܵܝܹܐ ܕܦܵܠܵܚܹܐ؛ ܫܲܘܬܲܦܬܵܐ ܓܵܘ ܓ̰ܡܵܥܝܵܬܹܐ ܕܥܲܝܲܕܬܵܐ ܕܚܲܒܼܪܵܘܵܬܹܐ ܕܦܘܼܠܚܵܢܵܐ ܕܥܲܠ ܐܸܢܬܸܪܢܸܬ.

	ܫܵܘܝܘܼܬܵܐ ܕܢܸܣܝܵܢܵܐ ܕܦܵܠܵܚܵܐ ܘܡܸܬܚܵܐ ܕܦܘܼܠܚܵܢܹܗ ܓܵܘ ܫܘܼܬܐܵܣܵܐ
	· ܐܸܢ ܦܵܠܵܚܵܐ ܝܼܠܹܗ ܚܲܕܬܵܐ ܠܦܘܼܠܚܵܢܵܐ ܕ NDIS، ܝܲܢ ܒܸܝܠܵܦܵܐ ܝܠܹܗ ܕܡܲܩܪܸܒܼ ܚܲܕ ܬܲܗܵܪܵܐ ܚܲܕܬܵܐ ܕܣܢܵܕܬܵܐ، ܐܵܢܝܼ ܒܸܕ ܣܵܢܩܝܼ ܠܣܢܵܕܬܵܐ ܒܘܼܫ ܚܲܝܠܵܢܬܵܐ ܟܲܕ ܐܵܢܝܼ ܒܸܗܘܵܝܵܐ ܝܢܵܐ ܒܵܠܲܕ ܒܦܘܼܠܚܵܢܵܐ ܘܡܛܲܘܘܼܪܹܐ ܠܗܲܝܡܵܢܘܼܬܵܐ ܒܓܵܢܲܝܗܝ.  ܚܵܝܘܿܪܵܐ ܐܵܦ ܣܢܝܼܩܵܐ ܝܠܹܗ ܕܡܙܲܘܸܕ ܦܘܼܪܣܹܐ ܒܘܼܫ ܪܹܐܙܵܢܵܝܹܐ ܠܨܲܚܨܵܝܬܵܐ، ܕܐܲܟܸܕܝܼ ܕܐܵܢܝܼ ܐܝܼܬܠܗܘܿܢ ܡܸܬܡܲܨܝܵܢܘܼܝܵܬܹܐ ܕܣܢܝܼܩܹܐ ܝܢܵܐ ܐܸܠܲܝܗܝ، ܘܐܲܟܸܕܝܼ ܕܦܵܠܵܚܵܐ ܒܝܼܕܵܥܵܐ ܝܠܹܗ ܒܘܼܬ ܡܲܛܠܵܒܹܐ ܪܫܝܼܡܹܐ ܓܵܘ ܛܲܟܼܣܵܐ ܕܕܘܼܒܵܪܹܐ ܘܠܐܘܼܪܚܵܐ ܣܒܝܼܪܬܵܐ ܩܵܐ ܡܲܩܪܵܒܼܬܵܐ ܕܚܸܠܡܲܬ ܦܘܼܫܸܩܬܵܐ ܓܵܘ ܗܲܝܟܠܵܐ.
· ܐܸܢ ܦܵܠܵܚܵܐ ܝܼܠܹܗ ܚܲܕܬܵܐ ܩܵܐ ܫܘܼܬܐܵܣܵܐ، ܐܵܢܝܼ ܒܸܕ ܣܵܢܩܝܼ ܠܡܲܠܲܦܬܵܐ \ ܡܲܙܝܲܕܬܵܐ ܕܒܵܠܲܕܬܘܼܬܵܐ ܒܘܼܬ ܢܝܼܫܹܐ ܡܲܗܲܠܵܝܹܐ، ܩܲܕܡܵܝܘܼܝܵܬܹܐ، ܛܲܟܼܣܹܐ ܕܡܕܲܒܪܵܢܘܼܬܵܐ، ܥܲܡܵܠܝܼܵܬܹܐ، ܛܲܟܼܣܹܐ، ܘܫܲܪܟܵܐ. ܚܵܝܘܿܪܵܐ ܓܵܪܲܓ ܕܐܲܟܸܕ ܕܟܠܹܗ ܐܵܗܵܐ ܦܝܼܫܵܐ ܝܠܹܗ ܡܙܘܼܘܸܕܵܐ.

	ܡܩܲܝܡܲܢܬܵܐ ܕܥܵܒܼܘܿܕܘܼܬܵܐ
	· ܕܵܐܟܼܝܼ ܒܸܕ ܚܵܙܹܐ ܘܡܩܲܝܡܸܢ ܚܵܝܘܿܪܵܐ ܕܵܐܟܼܝܼ ܦܵܠܵܚܵܐ ܒܸܪܚܵܫܵܐ ܝܠܹܗ ܠܵܩܵܕ݉ܡܵܐ ܩܵܐ ܕܡܫܲܪܸܪ ܕܚܸܠܡܲܬܹܐ ܘܣܢܵܕܝܵܬܹܐ ܦܝܼܫܠܗܘܿܢ ܡܘܼܩܪܸܒܼܹܐ ܘܫܠܝܼܡܠܗܘܿܢ ܠܟܲܝܠܹܐ ܛܠܝܼܒܹܐ؟ ܡܩܲܝܡܲܢܬܵܐ ܓܵܪܲܓ ܡܟܲܣܝܵܐ ܠܬܸܪܘܲܝܗܝ ܥܵܒܼܘܿܕܘܼܬܵܐ ܕܘܵܠܝܼܵܬܹܐ (’ܡܘܿܕܝܼ‘) ܘܐܘܼܪܚܵܐ ܐܲܝܢܝܼ ܕܒܝܼܘܿܗܿ ܦܝܼܫܠܗܘܿܢ ܥܒܼܝܼܕܹܐ 
(’ܕܵܐܟܼܝܼ‘: ܡܸܬܡܲܨܝܵܢܘܼܝܵܬܹܐ ܡܘܼܚܙܸܝܹܐ) ܚܵܝܘܿܪܵܐ ܘܦܵܠܵܚܵܐ ܓܵܪܲܓ ܕܵܪܫܝܼ ܕܵܐܟܼܝܼ ܐܵܗܵܐ ܒܸܕ ܦܵܐܹܫ ܥܒܼܝܼܕܵܐ ܘܕܵܐܟܼܝܼ ܚܘܼܫܵܒܼܹܐ ܘܡܲܚܫܲܚܝܵܬܹܐ ܒܸܕ ܦܵܝܫܝܼ ܡܙܘܼܘܸܕܹܐ، ’ܗܵܕܝܼܵܐ‘ ܐܸܢ ܠܚܝܼܡܹܐ ܝܢܵܐ ܝܲܢ ܓܵܘ ܚܕܵܐ ܝܬܵܒܼܬܵܐ ܚܘܼܛܸܛܬܵܐ ܕܬܢܵܝܬܵܐ ܕܓܲܫܲܩܬܵܐ. ܚܙܹܝܡܘܼܢ ܝܠܵܦܬܵܐ ܘܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ: ܚܲܕ ܡܗܲܕܝܵܢܵܐ ܩܵܐ ܚܵܝܘܿܪܹܐ ܩܵܐ ܦܘܼܨܵܠܹܐ ܕܡܵܘܕܥܵܢܘܼܬܵܐ ܒܘܼܫ ܙܵܘܕܵܐ.
· ܗܕܵܪܬܵܐ ܠܒܲܝܬܵܐ ܕܫܲܘܬܦܵܢܵܐ ܠܚܙܵܝܵܐ ܡܲܩܪܵܒܼܬܵܐ ܕܚܸܠܡܲܬ ܣܢܝܼܩܬܵܐ ܝܠܵܗܿ ܕܦܵܝܫܵܐ ܡܘܼܪܝܸܙܬܵܐ ܘܣܘܼܙܓܸܪܬܵܐ ܥܲܠܘܿܗܿ ܥܲܡ ܫܲܘܬܦܵܢܵܐ. 
· ܩܛܹܥܡܘܼܢ ܒܪܸܥܝܵܢܵܘܟܼܘܿܢ ܠܐܘܼܪܚܵܐ ܠܚܝܼܡܬܵܐ ܕܡܩܲܝܡܲܬܵܐ ܕܠܵܚܡܵܐ ܥܲܡ ܟܝܵܢܵܐ ܕܣܢܵܕܬܵܐ ܡܘܼܩܪܸܒܼܬܵܐ. ܩܵܐ ܛܘܼܦ̮ܣܵܐ، ܡܲܩܪܵܒܼܬܵܐ ܕܣܢܵܕܝܵܬܹܐ ܕܩܸܢܛܵܐ ܥܸܠܵܝܵܐ ܒܸܕ ܣܵܢܹܩ ܠܚܕܵܐ ܐܘܼܪܚܵܐ ܒܘܼܫ ܪܘܼܫܡܵܝܬܵܐ ܩܵܐ ܡܩܲܝܡܲܬܵܐ. ܡܗܲܕܝܵܢܵܐ ܕܝܠܵܦܬܵܐ ܘܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܒܸܚܒܼܵܫܵܐ ܝܠܹܗ ܡܗܲܕܝܵܢܘܼܬܵܐ ܒܘܼܫ ܙܵܘܕܵܐ.

	ܡܲܩܪܵܒܼܬܵܐ ܘܩܲܒܲܠܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ
	· ܚܲܕ ܡܼܢ ܕܝܼܠܵܝܵܬܹܐ ܪܹܫܵܝܹܐ ܕܚܕܵܐ ܐ݉ܚܝܵܢܘܼܬܵܐ ܚܵܝܘܿܪܵܝܬܵܐ ܡܲܥܒܕܵܢܬܵܐ ܝܼܠܵܗܿ ܛܝܼܡܵܐ ܡܘܼܬܒܼܵܐ ܥܲܠ ݂݂݂݂݂݂ܡܲܩܪܵܒܼܬܵܐ ܘܩܲܒܲܠܬܵܐ ܨܦܝܼܬܵܐ ܘܫܲܪܝܼܪܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ، ܬܸܪܘܲܝܗܝ ܕܡܵܘܕܝܼ ܝܲܢ ܕܚܵܩܪܝܼ ܠܦܘܼܠܚܵܢܵܐ ܨܦܵܝܝܼ ܘܠܕܪܵܫܵܐ ܨܒܼܘܼܝܵܬܹܐ ܝܲܢ ܕܘܼܟܵܢܹܐ ܕܒܲܠܟܵܐ ܣܢܝܼܩܹܐ ܝܢܵܐ ܠܫܵܘܫܲܛܬܵܐ. ܚܙܹܝܡܘܼܢ ܠܡܲܒܘܼܥܹܐ ܦܠܵܚܬܵܐ ܥܲܡܚܕܵܕܹܐ ܘ ܘܲܪܵܩܵܐ ܕܢܲܨܝܼܗܲܬ ܕܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܩܵܐ ܚܵܝܘܿܪܹܐ ܩܵܐ ܢܲܨܝܼܗܲܬ ܒܘܼܬ ܐܵܗܵܐ ܢܘܼܩܙܹܐ ܐܵܢܲܢܩܵܝܹܐ.

ܣܘܼܙܓܵܪܵܐ ܕܥܵܒܼܘܿܕܘܼܬܵܐ ܓܵܪܲܓ ܦܵܐܹܫ ܡܛܘܼܘܸܪܵܐ ܫܲܘܬܦܵܐܝܼܬ ܒܹܝܠ ܚܵܝܘܿܪܵܐ ܘܦܵܠܵܚܵܐ. ܐܸܢ ܫܘܼܬܐܵܣܵܘܟܼܘܿܢ ܠܲܝܬ ܠܹܗ ܚܕܵܐ ܥܲܡܵܠܝܼܬܵܐ ܕܣܘܼܙܓܵܪܵܐ ܕܥܵܒܼܘܿܕܘܼܬܵܐ ܘܩܲܠܒܵܐ، ܡܵܨܝܼܬܘܿܢ ܕܓܲܒܝܼܬܘܿܢ ܠܐܵܣܘܼܪܵܐ ܩܲܠܒܵܐ ܕܣܘܼܙܓܵܪܵܐ ܕܥܵܒܼܘܿܕܘܼܬܵܐ ܓܵܘ ܣܲܗܡܵܐ ܕܡܲܒܘܼܥܹܐ ܕܚܵܝܘܼܪܘܼܬܵܐ ܐ݉ܚܵܢܵܝܬܵܐ ܓܵܘ ܥܘܼܬܵܕܵܐ ܕܐܵܗܵܐ ܡܗܲܕܝܵܢܵܐ. ܫܲܘܝܘܼܬܵܐ ܕܦܘܼܨܵܠܵܐ ܕܡܵܘܕܥܵܢܘܼܬܵܐ ܚܒܼܝܼܫܵܐ ܓܵܘ ܚܘܼܛܵܛܵܐ ܒܸܕ ܗܵܘܹܐ ܬܸܠܝܵܐ ܥܲܠ ܐܲܝܟܲܢܵܝܘܼܬܵܐ ܘܡܲܦܠܲܚܬܵܐ ܕܦܵܠܵܚܵܐ: ܚܲܕ ܦܵܠܵܚܵܐ ܐܲܡܝܼܢܵܝܵܐ ܒܸܕ ܗܵܘܹܐܠܹܗ ܚܲܕ ܣܘܼܙܓܵܪܵܐ ܒܘܼܫ ܓܡܝܼܪܵܐ ܡܼܢ ܚܲܕ ܦܵܠܵܚܵܐ ܙܲܒܼܢܵܢܵܝܵܐ ܗܿܘ ܕܟܹܐ ܦܵܠܹܚ ܐܲܚܟ̰ܝܼ ܚܲܕܟܡܵܐ ܣܵܥܲܬܹܐ ܓܵܘ ܫܵܒܼܘܿܥܵܐ. ܐܝܼܢܵܐ، ܟܠܲܝܗܝ ܦܵܠܵܚܹܐ ܓܵܪܲܓ ܕܗܵܘܹܐܠܗܘܿܢ ܡܲܪܝܲܙܝܵܬܹܐ ܡܘܼܬܒܼܹܐ ܕܚܵܝܘܿܪܘܼܬܵܐ ܒܸܢܝܹܐ ܥܲܠ ܘܵܠܝܼܬܵܐ ܡܘܼܕܟܼܸܪܬܵܐ ܓܵܘ ܐܸܫܛܵܪܵܐ ܘܥܲܠ ܣܒܵܪܝܵܬܹܐ ܕܡܸܬܡܵܨܝܵܢܘܼܬܵܐ.
ܢܘܼܩܙܹܐ ܕܦܝܼܫܹܐ ܝܢܵܐ ܣܕܝܼܪܹܐ ܐܸܠܬܸܚܬ ܡܙܲܘܘܼܕܹܐ ܝܢܵܐ ܡܗܲܕܝܵܢܘܼܬܵܐ ܒܘܼܬ ܬܲܡܲܡܬܵܐ ܕܩܲܠܒܵܐ ܕܣܘܼܙܓܵܪܵܐ ܕܥܵܒܼܘܿܕܘܼܬܵܐ:
ܡܸܬܚܵܐ ܕܣܘܼܙܓܵܪܵܐ: ܐܵܗܵܐ ܥܝܵܕܵܐܝܼܬ ܟܹܐ ܗܵܘܹܐ 12 ܝܲܪܚܹܐ ܐܝܼܢܵܐ ܡܵܨܝܵܢܬܵܐ ܝܠܵܗܿ ܕܗܵܘܹܐ ܩܵܐ ܡܸܬܚܵܐ ܒܘܼܫ ܟܸܪܝܵܐ ܕܥܸܕܵܢܵܐ.
ܣܝܼܩܘܿܡܹܐ ܚܘܼܛܸܛܹܐ ܕܬܢܵܝܬܵܐ ܕܓܲܫܲܩܬܵܐ: ܩܵܐ ܣܘܼܙܓܵܪܵܐ ܕ 12 ܝܲܪܚܹܐ، ܬܢܵܝܵܬܹܐ ܕܓܲܫܲܩܬܵܐ ܡܵܨܝܵܢܬܵܐ ܝܠܵܗܿ ܕܦܵܝܫܝܼ ܥܒܼܝܼܕܹܐ ܒܦܲܠܓܵܐ ܕܡܸܬܚܵܐ ܘܒܚܘܼܬܵܡܵܐ ܕܣܘܼܙܓܵܪܵܐ ܒܥܸܕܵܢܵܐ ܕܚܲܕܲܬܬܵܐ ܕܣܘܼܙܓܵܪܵܐ. ܒܥܸܕܵܢܵܐ ܕܫܲܬܐܲܣܬܵܐ ܕܚܲܕ ܣܘܼܙܓܵܪܵܐ ܩܵܐ ܓܵܗܵܐ ܩܲܕ݉ܡܵܝܬܵܐ، ܬܲܚܡܸܢܘܼܢ ܒܣܲܪܓܲܕܬܵܐ ܕܚܕܵܐ ܬܢܵܝܬܵܐ ܕܓܲܫܲܩܬܵܐ ܒܟܼܝܼܪܬܵܐ ܩܵܐ ܕܨܲܚܨܹܝܬܘܿܢ ܒܘܼܬ ܕܵܐܟܼܝܼ ܝܢܵܐ ܡܸܢܕܝܼܵܲܢܹܐ ܒܸܪܚܵܫܵܐ ܠܵܩܵܕ݉ܡܵܐ ܘܩܵܐ ܕܝܵܕܥܝܼܬܘܿܢ ܒܘܼܬ ܟܠ ܚܕܵܐ ܣܢܝܼܩܘܼܬܵܐ ܩܵܐ ܡܗܲܕܝܵܢܘܼܬܵܐ ܙܵܘܕܵܢܬܵܐ ܝܲܢ ܩܵܐ ܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ.
ܡܲܚܙܝܵܢܹܐ ܕܘܵܠܝܼܵܬܹܐ \ ܕܡܸܫܬܲܐܠܵܢܘܼܝܵܬܹܐ، ܕܡܸܬܡܲܨܝܵܢܘܼܝܵܬܹܐ، ܘܕܡܲܢܬܵܝܬܵܐ: ܐܲܢܹܐ ܓܵܪܲܓ ܦܵܝܫܝܼ ܕܪܝܼܫܹܐ ܘܣܘܼܙܓܸܪܹܐ ܥܲܠܲܝܗܝ ܒܝܲܕ ܚܵܝܘܿܪܵܐ ܘܦܵܠܵܚܵܐ ܓܵܘ ܓ̰ܡܵܥܬܵܐ ܕܕܪܵܫܬܵܐ ܕܥܵܒܼܘܿܕܘܼܬܵܐ ܡܼܢ ܩܵܕ݉ܡ ܚܬܵܡܬܵܐ ܕܣܘܼܙܓܵܪܵܐ.
ܘܵܠܝܼܵܬܹܐ \ ܡܸܫܬܲܐܠܵܢܘܼܝܵܬܹܐ: ܣܕܘܿܪܘܼܢ ܐܵܢܝܼ ܪܹܫܵܝܹܐ ܐܲܚܟ̰ܝܼ، ܓܪܝܼܫܹܐ ܡܼܢ ܦܘܼܫܵܩܵܐ ܕܓܲܪܵܐ، ܥܲܡܵܠܝܼܵܬܹܐ ܠܚܝܼܡܹܐ ܘܚܘܼܛܵܛܹܐ ܘܣܘܼܙܓܵܪܹܐ ܕܫܲܘܬܦܵܢܵܐ، ܡܘܼܠܚܸܡܹܐ ܩܵܐ ܕܥܵܛܦܝܼ ܟܠ ܚܕܵܐ ܩܲܢܛܪܲܢܬܵܐ ܕܝܼܠܵܢܵܝܬܵܐ ܕܟܹܐ ܛܲܒܸܩܵܐ ܓܵܘ ܡܸܬܚܵܐ ܗܵܫܵܝܵܐ. ܩܵܐ ܛܘܼܦ̮ܣܵܐ: ܡܙܲܘܸܕܘܼܢ ܝܲܨܝܼܦܘܼܬܵܐ ܦܲܪܨܘܿܦܵܝܬܵܐ ܩܵܐ ܫܲܘܬܦܵܢܹܐ ܓܵܘ ܒܲܝܬܘܵܬܲܝܗܝ.
ܡܸܬܡܲܨܝܵܢܘܼܝܵܬܹܐ: ܓܲܒܹܝܡܘܼܢ 1 ܗܲܠ 2 ܡܸܬܡܲܨܝܵܢܘܼܝܵܬܹܐ ܪܹܫܵܝܹܐ ܡܼܢ ܗܲܝܟܠܵܐ ܕܦܘܼܠܚܵܢܵܐ ܕܝܼܢܵܐ ܕܝܼܠܵܢܵܐܝܼܬ ܠܚܝܼܡܹܐ ܩܵܐ ܟܠ ܚܕܵܐ ܘܵܠܝܼܬܵܐ ܣܕܝܼܪܬܵܐ (ܚܲܕܟܡܵܐ ܘܵܠܝܼܵܬܹܐ ܒܲܠܟܵܐ ܕܬܵܟܼܠܝܼ ܗܲܪ ܥܲܠ ܐܵܢܝܼ ܡܸܬܡܲܨܝܵܢܘܼܝܵܬܹܐ). ܚܙܹܝܡܘܼܢ ܠܗܲܝܟܠܵܐ ܕܦܘܼܠܚܵܢܵܐ ܘܣܕܘܿܪܘܼܢ ܠܟܠ ܚܕܵܐ ܡܼܢ ܡܸܬܡܲܨܝܵܢܘܼܝܵܬܹܐ ܫܸܪܫܵܝܹܐ ܠܚܝܼܡܹܐ ܘܕܝܼܠܵܢܵܝܹܐ. ܩܵܐ ܛܘܼܦ̮ܣܵܐ: ܒܢܹܝܡܘܼܢ ܐ݉ܚܝܵܢܘܼܝܵܬܹܐ ܒܸܢܝܹܐ ܡܗܲܝܡܢܹܐ؛ ܗܲܒܼܠܘܼܢ ܘܫܩܘܿܠܘܼܢ ܒܚܕܵܐ ܐܘܼܪܚܵܐ ܡܲܥܒܕܵܢܬܵܐ؛ ܣܢܘܿܕܘܼܢ ܠܫܲܘܬܦܵܢܹܐ ܕܐܝܼܬܠܗܘܿܢ ܚܕܵܐ ܫܲܦܠܘܼܬܵܐ ܢܲܦܫܵܢܵܝܬܵܐ ـ ܫܲܘܬܵܦܵܝܬܵܐ؛ ܘܫܲܪܟܵܐ. ܐܵܦ ܚܒܼܘܿܫܘܼܢ ܟܠ ܚܕܵܐ ܡܼܢ ܡܗܝܼܪܘܼܝܵܬܹܐ ܕܝܼܠܵܢܵܝܹܐ ܬܸܩܢܝܼܩܵܝܹܐ ܛܠܝܼܒܹܐ، ܩܵܐ ܛܘܼܦ̮ܣܵܐ، ܡܲܦܠܲܚܬܵܐ ܕܡܲܣܩܵܢܬܵܐ.
ܡܲܚܙܝܵܢܹܐ ܕܡܲܢܬܵܝܬܵܐ: ܦܲܫܩܘܼܢ ܠܡܲܚܙܝܵܢܹܐ ܕܒܸܕ ܡܲܚܙܝܼ ܕܦܵܠܵܚܵܐ ܥܒܼܝܼܕܵܐ ܝܠܹܗ ܠܘܵܠܝܼܬܵܐ ܒܡܲܢܬܵܝܬܵܐ، ܡܲܚܙܘܼܝܹܐ ܠܡܸܬܡܲܨܝܵܢܘܼܝܵܬܹܐ ܛܠܝܼܒܹܐ. ܓܲܒܹܝܡܘܼܢ ܡܲܚܙܝܵܢܹܐ ܕܝܼܢܵܐ ܦܪܝܼܫܹܐ، ܡܸܬܟܲܝܠܵܢܹܐ ܘܫܲܪܝܼܪܹܐ. ܩܵܐ ܛܘܼܦ̮ܣܵܐ: ܫܲܘܬܦܵܢܹܐ ܡܲܕܘܼܥܹܐ ܝܢܵܐ ܕܐܵܢܝܼ ܟܹܐ ܪܵܓܼܫܝܼ ܒܫܲܝܢܘܼܬܵܐ ܘܒܗܲܝܡܵܢܘܼܬܵܐ ܒܓܵܢܲܝܗܝ؛ ܗܕܵܪܬܵܐ ܒܥܸܕܵܢܵܐ ܠܚܝܼܡܬܵܐ؛ ܡܲܚܙܵܝܬܵܐ ܕܥܲܡܵܠܝܼܵܬܹܐ ܬܪܝܼܨܹܐ.
ܚܕܵܐ ܬܢܵܝܬܵܐ ܕܓܲܫܲܩܬܵܐ ܥܲܠ ܥܵܒܼܘܿܕܘܼܬܵܐ ܓܵܪܲܓ ܕܦܵܝܫܵܐ ܥܒܼܝܼܕܬܵܐ ܓܵܘ ܚܕܵܐ ܝܬܵܒܼܬܵܐ ܚܘܼܛܸܛܬܵܐ ܒܹܝܠ ܚܵܝܘܿܪܵܐ ܘܦܵܠܵܚܵܐ، ܡܘܼܚܫܸܚܬܵܐ ܟܠ ܐܸܫܬܵܐ ܝܲܪܚܹܐ.
ܚܲܛܲܛܬܵܐ ܕܣܘܼܙܓܵܪܵܐ ܐܵܬܝܵܢܵܐ ܓܵܪܲܓ ܕܒܵܢܝܵܐ ܥܲܠ ܚܙܵܝܵܬܹܐ ܘܓܹܒܵܢܹܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܡܼܢ ܡܸܬܚܵܐ ܥܒܼܝܼܪܵܐ ܕܚܵܝܘܿܪܘܼܬܵܐ. ܚܲܛܲܛܬܵܐ ܐܵܦ ܓܵܪܲܓ ܦܵܝܫܵܐ ܡܘܼܦܠܸܚܬܵܐ ܐܲܝܟܼ ܚܕܵܐ ܦܘܼܪܣܵܐ ܠܕܪܵܫܵܐ ܡܲܪܝܲܙܝܵܬܹܐ ܕܚܵܝܘܿܪܘܼܬܵܐ ܘܥܒܼܵܕܬܵܐ ܕܟܠ ܚܕܵܐ ܡܼܢ ܡܲܕܪܲܣܝܵܬܹܐ ܕܐܝܼܬ ܣܢܝܼܩܘܼܬܵܐ ܐܸܠܲܝܗܝ ܩܵܐ ܫܲܘܫܲܛܬܵܐ ܕܡܲܥܒܕܵܢܘܼܬܲܝܗܝ ܘܕܝܘܼܬܪܵܢܲܝܗܝ.

ܩܲܠܒܵܐ ܕܣܘܼܙܓܵܪܵܐ ܕܥܵܒܼܘܿܕܘܼܬܵܐ ܟܹܐ ܚܵܒܼܹܫ ܚܲܕ ܣܲܗܡܵܐ ܩܵܐ ܚܘܼܛܵܛܵܐ ܕܡܛܲܘܪܵܢܘܼܬܵܐ ܕܦܵܠܵܚܵܐ. ܣܘܼܙܓܵܪܵܐ ܕܥܵܒܼܘܿܕܘܼܬܵܐ ܓܵܪܲܓ ܗܵܘܹܐ ܣܢܝܼܕܵܐ ܒܚܲܕ ܣܲܗܡܵܐ ܕܚܘܼܛܵܛܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܕܟܹܐ ܕܵܒܼܹܩ ܠܡܸܬܡܲܨܝܵܢܘܼܝܵܬܹܐ ܕܦܝܼܫܹܐ ܝܢܵܐ ܪܫܝܼܡܹܐ ܐܲܝܟܼ ܡܲܒܝܘܼܢܹܐ ܝܢܵܐ ܘܐ݉ܚܹܪ݉ܢܹܐ ܕܦܵܠܵܚܵܐ ܒܵܥܹܐ ܕܡܛܲܘܸܪ ܠܗܘܿܢ. ܐܵܗܵܐ ܟܹܐ ܡܲܡܨܹܐ ܠܡܸܬܡܲܨܝܵܢܘܼܝܵܬܹܐ ܕܓܲܫܲܩܬܵܐ ܥܲܠܲܝܗܝ ܦܵܝܫܵܐ ܬܢܝܼܬܵܐ ܘܦܵܝܫܝܼ ܡܛܘܼܘܸܪܹܐ ܓܵܘ ܝܬܵܒܼܝܵܬܹܐ ܕܚܵܝܘܿܪܘܼܬܵܐ ܘܕܣܢܵܕܬܵܐ، ܘܦܵܝܫܝܼ ܟܬܝܼܒܼܹܐ ܪܚܵܫܬܵܐ ܠܵܩܵܕ݉ܡܵܐ ܘܡܲܢܬܵܝܬܵܐ ܓܵܘ ܐܸܫܛܵܪܵܐ.
ܐܵܗܵܐ ܚܘܼܛܵܛܵܐ ܓܵܪܲܓ ܦܵܐܹܫ ܒܸܢܝܵܐ ܥܲܠ ܬܢܵܝܬܵܐ ܕܓܲܫܲܩܬܵܐ ܥܲܠ ܡܸܬܡܲܨܝܵܢܘܼܝܵܬܹܐ ܕܦܵܠܵܚܵܐ ܕܦܝܼܫܹܐ ܝܢܵܐ ܦܘܼܫܩܹܐ ܓܵܘ ܡܛܲܘܪܵܢܘܼܬܵܐ ܕܝܠܵܦܬܵܐ ܘܡܸܬܡܲܨܝܵܢܘܼܬܵܐ: ܚܲܕ ܡܗܲܕܝܵܢܵܐ ܩܵܐ ܚܵܝܘܿܪܹܐ ܘܦܝܼܫܵܐ ܝܠܹܗ ܡܘܼܕܸܥܵܐ ܒܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܐ݉ܚܹܪ݉ܢܹܐ ܟܲܕ ܐܵܢܝܼ ܦܝܼܫܹܐ ܝܢܵܐ ܩܸܢܝܹܐ.
ܣܲܗܡܵܐ ܕܚܘܼܛܵܛܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܟܹܐ ܪܵܫܹܡ ܕܘܼܟܵܢܹܐ ܕܡܛܲܘܪܵܢܘܼܬܵܐ، ܕܵܐܟܼܝܼ ܒܸܕ ܦܵܝܫܝܼ ܫܸܪܝܹܐ ܘܕܵܐܟܼܝܼ ܡܲܢܬܵܝܵܬܲܝܗܝ ܒܸܕ ܦܵܝܫܝܼ ܡܩܘܼܝܡܸܢܹܐ. ܐܵܢܲܢܩܵܝܬܵܐ ܝܠܵܗܿ ܕܚܘܼܛܵܛܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܠܵܐ ܗܵܘܹܐ ܡܩܘܼܝܸܨܵܐ ܠܡܗܝܼܪܘܼܝܵܬܹܐ ܬܸܩܢܝܼܩܵܝܹܐ ܐܲܝܟܼ ܡܲܦܠܲܚܬܵܐ ܕܬܘܼܩܵܢܵܐ ܕܫܩܵܠܬܵܐ ܕܢܲܦܲܣ، ܐܝܼܢܵܐ ܐܵܦ ܡܲܬܘܼܒܼܹܐ ܝܠܹܗ ܐܵܢܲܢܩܵܝܘܼܬܵܐ ܥܲܠ ܡܛܲܘܪܵܢܘܼܬܵܐ ܕܡܗܝܼܪܘܼܝܵܬܹܐ ’ܪܲܟܝܼܟܼܹܐ‘، ܐܲܝܟܼ ܝܵܗܒܼܫܩܵܠܹܐ ܘܡܨܵܝܬܵܐ ܕܫܲܬܐܲܣܬܵܐ ܕܐܲܣܘܼܪܹܐ ܡܣܝܼܡܵܢܹܐ ܥܲܡ ܐ݉ܚܹܪ݉ܢܹܐ. ܐܲܢܹܐ ܢܘܼܩܙܹܐ ܡܵܨܝܼ ܕܗܵܘܝܼ ܟܘܼܬܵܫܵܝܹܐ ܠܡܛܲܘܘܼܪܹܐ ܐܸܢ ܚܲܕ ܦܵܠܵܚܵܐ ܠܵܐ ܝܠܹܗ ܠܚܝܼܡܵܐ ܨܦܵܝܝܼ ܩܵܐ ܦܘܼܠܚܵܢܵܐ ܕܫܲܦܠܘܼܬܵܐ ܐܝܼܢܵܐ ܐܝܼܬ ܦܘܼܪܣܵܐ ܩܵܐ ܚܲܠܲܢܬܵܐ ܕܬܸܪܘܲܝܗܝ ܡܗܝܼܪܘܼܝܵܬܹܐ ܪܲܟܝܼܟܼܹܐ ܘܬܸܩܢܝܼܩܵܝܹܐ ܐܲܝܟܼ ܚܲܕ ܣܲܗܡܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ.
ܢܘܼܩܙܹܐ ܣܕܝܼܪܹܐ ܠܐܸܠܬܸܚܬ ܡܙܲܘܘܼܕܹܐ ܝܢܵܐ ܡܗܲܕܝܵܢܘܼܬܵܐ ܒܘܼܬ ܬܲܡܲܡܬܵܐ ܕܣܲܗܡܵܐ ܕܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ ܕܩܲܠܒܵܐ ܕܣܘܼܙܓܵܪܵܐ ܕܥܵܒܼܘܿܕܘܼܬܵܐ:
ܕܘܼܟܬܵܐ ܕܡܸܬܡܲܨܝܵܢܘܼܬܵܐ ܝܲܢ ܕܡܗܝܼܪܘܼܝܵܬܹܐ ܬܸܩܢܝܼܩܵܝܹܐ ܩܵܐ ܡܛܲܘܪܵܢܘܼܬܵܐ: ܡܲܥܒܼܸܪܘܼܢ ܠܦܘܼܨܵܠܹܐ ܕܡܗܝܼܪܘܼܝܵܬܹܐ ܘܕܘܼܒܵܪܹܐ ܕܒܸܕ ܦܵܝܫܝܼ ܡܛܘܼܘܸܪܹܐ. ܐܵܗܵܐ ܒܲܠܟܵܐ ܗܵܘܹܐ ܩܵܐ ܕܫܵܘܫܸܛ ܠܥܵܒܼܘܿܕܘܼܬܵܐ ܗܵܫܵܝܬܵܐ ܝܲܢ ܩܵܐ ܕܛܲܘܸܪ ܡܗܝܼܪܘܼܝܵܬܹܐ ܚܲܕܬܬܹܐ ܩܵܐ ܢܝܼܫܹܐ ܕܫܸܕܬܵܐ ܒܕܲܥܬܝܼܕ. ܩܵܐ ܛܘܼܦ̮ܣܵܐ: ܥܲܡܲܩܬܵܐ ܕܦܲܪܡܲܝܬܵܐ ܩܵܐ ܣܢܵܕܬܵܐ ܕܐ݉ܢܵܫܹܐ ܥܠܲܝܡܹܐ ܕܐܝܼܬܠܗܘܿܢ ܠܚܘܿܕܵܝܘܼܬܵܐ.
ܐܘܼܪܚܵܬܹܐ ܕܝܠܵܦܬܵܐ \ ܡܛܲܘܪܵܢܘܼܬܵܐ: ܚܙܹܝܡܘܼܢ ܠܡܗܲܕܝܵܢܵܐ ܕܡܛܲܘܪܵܢܘܼܬܵܐ ܕܝܠܵܦܬܵܐ ܘܕܡܸܬܡܲܨܝܵܢܘܼܬܵܐ ܩܵܐ ܐܘܼܪܚܵܬܹܐ ܡܘܼܚܫܸܚܹܐ. ܩܵܐ ܛܘܼܦ̮ܣܵܐ: ܡܲܠܲܦܬܵܐ ܒܥܸܕܵܢܵܐ ܕܫܘܼܓܼ݉ܠܵܐ؛ ܗܕܵܪܬܵܐ ܕܕܘܼܪܬܵܐ ܟܪܝܼܬܵܐ ܕܥܘܼܝܵܕܵܐ ܒܘܼܬ ܦܠܵܚܬܵܐ ܥܲܡ ܫܲܘܬܦܵܢܹܐ ܦܪܝܼܫܹܐ ܢܸܪܒܼܵܢܵܐܝܼܬ؛ ܫܲܘܬܲܦܬܵܐ ܓܵܘ ܟܢܘܼܫܬܵܐ ܕܥܲܝܲܕܬܵܐ ܕܚܲܒܼܪܵܐ ܠܚܲܒܼܪܵܐ ܠܣܢܵܕܵܐ ܥܛܘܼܦܝܵܐ ܕܥܲܝܲܕܬܵܐ ܘܡܛܲܘܪܵܢܘܼܬܵܐ.
ܡܲܚܙܝܵܢܹܐ ܕܡܲܢܬܵܝܬܵܐ: ܦܲܫܩܘܼܢ ܠܡܲܚܙܝܵܢܹܐ ܕܡܲܢܬܵܝܬܵܐ ܘܕܵܐܟܼܝܼ ܐܵܢܝܼ ܒܸܕ ܦܵܝܫܝܼ ܡܫܘܼܪܸܪܹܐ. ܩܵܐ ܛܘܼܦ̮ܣܵܐ: ܗܲܝܡܵܢܘܼܬܵܐ ܒܓܵܢܵܐ ܙܝܼܕܬܵܐ ܒܡܕܲܒܲܪܬܵܐ ܕܕܘܼܒܵܪܹܐ ܥܲܣܩܹܐ، ܡܫܘܼܪܸܪܬܵܐ ܒܝܲܕ ܕܵܝܘܿܩܘܼܬܵܐ ܕܚܵܝܘܿܪܵܐ ܓܵܘ ܐܲܝܟܲܢܘܵܬܹܐ ܢܸܡܘܿܢܵܝܹܐ.
ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ، ܚܙܹܝܡܘܼܢ ܠ ܡܛܲܘܪܵܢܘܼܬܵܐ ܕܝܠܵܦܬܵܐ ܘܕܡܸܬܡܲܨܝܵܢܘܼܬܵܐ: ܚܲܕ ܡܗܲܕܝܵܢܵܐ ܩܵܐ ܚܵܝܘܿܪܹܐ.

[bookmark: _Toc119401383][bookmark: _Toc119408303][bookmark: _Toc121325246][bookmark: _Toc169082924]ܣܢܵܕܬܵܐ ܕܛܵܒܼܘܼܬܵܐ ܕܚܲܝܹܐ
ܛܵܒܼܘܼܬܵܐ ܕܚܲܝܹܐ ܩܵܐ ܟܠܚܲܕ ܦܵܠܵܚܵܐ ܐܝܼܬ ܡܲܥܒܕܵܢܘܼܬܵܐ ܥܲܠܘܿܗܿ ܒܝܲܕ ܚܲܕ ܡܘܼܙܵܓܼܵܐ ܕܥܵܒܼܘܿܕܹܐ ܦܲܪܨܘܿܦܵܝܹܐ، ܦܘܼܠܚܵܢܵܝܹܐ، ܘܫܘܼܬܐܵܣܵܝܹܐ. ܚܵܝܘܼܪܘܼܬܵܐ ܝܼܠܵܗܿ ܚܲܕ ܐܸܣܛܘܿܟܼܣܵܐ ܪܹܫܵܝܵܐ ܓܵܘ ܣܬܪܵܬܝܼܓ̰ܸܝܵܐ ܚܲܝܠܵܢܬܵܐ ܕܛܵܒܼܘܼܬܵܐ ܕܚܲܝܹܐ ܕܦܵܠܵܚܵܐ. ܚܕܵܐ ܫܲܪܝܼܟܘܼܬܵܐ ܡܲܥܒܕܵܢܬܵܐ ܒܹܝܠ ܦܵܠܵܚܵܐ ܘܚܵܝܘܿܪܵܐ ܕܕܝܼܲܝܗܝ ܟܹܐ ܗܵܘܝܵܐ ܐܝܼܡܲܢ ܕܬܸܪܘܲܝܗܝ ܟܹܐ ܫܵܩܠܝܼ ܡܸܫܬܲܐܠܵܢܘܼܬܵܐ ܕܬܲܚܡܲܢܬܵܐ ܒܘܼܬ ܛܵܒܼܘܼܬܵܐ ܕܚܲܝܹܐ، ܘܡܲܪܗܵܝܬܵܐ ܕܥܲܝܢܵܐ ܥܲܠܘܿܗܿ، ܘܚܲܠܲܢܬܘܿܗܿ، ܘܗܿܝ ܝܼܠܵܗܿ ܫܲܪܝܼܟܘܼܬܵܐ ܒܵܢܝܵܢܬܵܐ.
[bookmark: _Toc119401384][bookmark: _Toc119408304][bookmark: _Toc121325247][bookmark: _Toc169082925]ܡܲܚܙܝܵܢܹܐ ܕܛܵܒܼܘܼܬܵܐ ܕܚܲܝܹܐ ܓܵܘ ܦܘܼܠܚܵܢܵܐ
ܨܸܦܝܘܼܬܵܐ ܒܘܼܬ ܓܲܪܵܐ ܕܫܘܼܓܼ݉ܠܵܐ ܘܡܸܬܡܲܨܝܵܢܘܼܝܵܬܹܐ ܛܠܝܼܒܹܐ ܩܵܐ ܫܠܵܡܬܵܐ ܠܣܒܵܪܝܵܬܹܐ.
ܒܠܝܼܓܹܐ ܒܦܘܼܠܚܵܢܵܐ ܡܵܪܵܐ ܕܢܝܼܫܵܐ ܕܟܹܐ ܗܲܝܸܪ ܒܡܲܗܘܵܝܬܵܐ ܕܦܠܵܛܹܐ ܡܣܝܼܡܵܢܹܐ ܩܵܐ ܫܲܘܬܦܵܢܹܐ.
ܪܓܼܵܫܬܵܐ ܕܐܵܢܝܼ ܦܝܼܫܹܐ ܝܢܵܐ ܡܝܘܼܩܪܹܐ ܘܡܛܘܼܝܡܸܢܹܐ.
ܦܘܼܠܚܵܢܵܐ ܨܦܵܝܝܼ ܦܝܼܫܵܐ ܝܠܹܗ ܡܘܼܘܕܸܝܵܐ ܒܝܼܹܗ ܘܩܲܒܲܠܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܒܵܢܝܵܢܹܐ
ܚܲܕ ܡܲܚܕܘܼܪܵܐ ܕܦܘܼܠܚܵܢܵܐ ܫܲܝܢܵܝܵܐ ܘܡܗܲܝܡܢܵܐ.
ܚܕܵܐ ܪܓܼܵܫܬܵܐ ܕܬܒܼܵܥܬܵܐ ܠܚܲܕ ܝܲܗܠܵܐ ܕܦܘܼܠܚܵܢܵܐ، ܗܲܝܲܪܬܵܐ، ܘܦܠܵܚܬܵܐ ܩܵܐ ܬܲܡܲܡܬܵܐ ܕܢܝܼܫܹܐ ܡܸܫܬܲܪܟܵܢܹܐ.
ܡܸܬܡܲܨܝܵܢܘܼܝܵܬܹܐ ܕܦܵܠܵܚܹܐ ܘܣܢܝܼܩܘܼܝܵܬܹܐ ܕܡܛܲܘܪܵܢܘܼܬܵܐ ܦܝܼܫܹܐ ܝܢܵܐ ܣܢܝܼܕܹܐ.
ܡܲܪܕܘܼܬܵܐ ܕܕܘܼܟܬܵܐ ܕܦܘܼܠܚܵܢܵܐ ܒܸܕܒܼܵܩܵܐ ܝܠܵܗܿ ܥܲܡ ܝܲܩܝܼܪܘܵܬܹܐ ܫܘܼܬܐܵܣܵܝܹܐ.
[bookmark: _Toc119401385][bookmark: _Toc119408305][bookmark: _Toc121325248][bookmark: _Toc169082926]ܣܬܪܵܝܼܓ̰ܹܐ ܩܵܐ ܡܲܪܘܲܚܬܵܐ ܕܛܵܒܼܘܼܬܵܐ ܕܚܲܝܹܐ
ܒܪܵܝܬܵܐ ܕܚܲܕ ܪܘܼܚܵܐ ܝܲܗܠܵܝܵܐ ܘܫܵܘܦܵܢܹܐ ܕܝܵܗܒܼܫܩܵܠܵܐ ܪܹܐܙܵܢܵܝܹܐ ܠܵܐ ܪܘܼܫܡܵܝܹܐ ܒܹܝܠ ܦܵܠܵܚܹܐ ܘܚܵܝܘܿܪܹܐ.
ܡܛܵܝܬܵܐ ܠܚܵܝܘܿܪܘܼܬܵܐ ܩܵܐ ܒܲܩܲܪܬܵܐ ܕܒܘܼܩܵܪܹܐ ܒܢܝܼܫܵܐ ܕܩܢܵܝܬܵܐ ܕܡܵܘܕܥܵܢܘܼܬܵܐ: ܐܲܝܵܐ ܡܛܵܝܬܵܐ ܣܢܝܼܩܬܵܐ ܝܠܵܗܿ ܕܗܵܘܝܵܐ ܡܸܬܩܵܢܝܵܢܬܵܐ ܩܘܼܪܒܵܐ ܠܥܸܕܵܢܵܐ ܕܟܠ ܚܲܕ ܡܼܢ ܓܸܕܫܹܐ ܕܩܲܘܸܡܝܼ ܘܝܼܠܵܗܿ ܡܛܵܝܬܵܐ ܙܵܘܕܵܢܬܵܐ ܒܪܹܫ ܝܬܵܒܼܝܵܬܹܐ ܪܹܐܙܵܢܵܝܹܐ ܣܘܼܪܓܸܕܹܐ ܕܚܵܝܘܿܪܘܼܬܵܐ. 
ܚܘܼܪܙܹܐ ܕܗܲܝܲܪܬܵܐ ܕܦܵܠܵܚܹܐ: ܓܵܪܲܓ ܦܵܝܫܝܼ ܡܘܼܛܐܸܒܼܹܐ ܩܵܐ ܕܡܵܨܝܼ ܦܵܠܵܚܹܐ ܕܗܵܘܹܐܠܗܘܿܢ ܡܛܵܝܬܵܐ ܠܡܵܠܘܿܟܼܘܼܬܵܐ ܩܵܐ ܥܸܕܵܢܵܐ ܟܪܝܼܬܵܐ ܝܲܢ ܠܣܢܵܕܬܵܐ ܐܝܼܡܲܢ ܕܣܢܝܼܩܹܐ ܝܢܵܐ ܚܲܕ ܡܲܒܘܼܥܵܐ ܫܸܪܝܵܐ ܕܣܢܵܕܬܵܐ.
ܚܵܝܘܿܪܘܼܬܵܐ ܪܹܐܙܵܢܵܝܬܵܐ ܣܘܼܪܓܸܕܬܵܐ: ܘܵܓ̰ܝܼܒܘܼܬܵܐ ܩܵܐ ܚܵܝܘܿܪܘܼܬܵܐ ܕܟܹܐ ܣܵܢܕܵܐ، ܥܵܒܼܕܵܐ ܬܢܵܝܬܵܐ ܕܓܲܫܲܩܬܵܐ، ܘܡܲܛܐܸܒܼܵܐ ܠܡܛܲܘܪܵܢܘܼܬܵܐ ܕܡܗܝܼܪܘܼܝܵܬܹܐ ܐܲܝܟܼ ܕܦܝܼܫܹܐ ܝܢܵܐ ܪܫܝܼܡܹܐ ܓܵܘ ܣܘܼܙܓܵܪܵܐ ܕܚܵܝܘܿܪܘܼܬܵܐ.
ܚܘܼܪܙܵܐ ܕܡܲܘܕܝܵܢܘܼܬܵܐ ܒܦܵܠܵܚܹܐ: ܦܸܨܠܹܐ ܦܫܝܼܛܹܐ ܕܡܲܘܕܝܵܢܘܼܬܵܐ ܒܛܝܼܡܵܐ ܕܐܝܼܬܘܼܬܵܐ ܕܚܲܕ ܚܲܝܠܵܐ ܕܦܘܼܠܚܵܢܵܐ ܟܲܫܝܼܪܵܐ ܘܡܵܨܝܵܢܵܐ.
[bookmark: _Toc121325249]ܦܘܼܪܣܹܐ ܩܵܐ ܡܛܲܘܪܵܢܘܼܪܵܐ ܦܲܪܨܘܿܦܵܝܬܵܐ ܘܦܘܼܠܚܵܢܵܝܬܵܐ: ܐܵܗܵܐ ܟܹܐ ܡܲܚܙܹܐ ܘܵܓ̰ܝܼܒܘܼܬܵܐ ܕܫܘܼܬܐܵܣܵܐ ܩܵܐ ܢܝܼܫܹܐ ܕܫܸܕܬܵܐ ܕܦܵܠܵܚܹܐ ܩܵܐ ܡܸܬܚܵܐ ܝܲܪܝܼܟܼܵܐ ܕܥܸܕܵܢܵܐ ܘܓܲܪܘܲܣܬܵܐ ܦܲܪܨܘܿܦܵܝܬܵܐ (ܐܵܦ ܚܙܹܝܡܘܼܢ ܠܣܝܼܥܬܵܐ ܕ NDIS ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ).

[bookmark: _Toc169082927]ܡܲܒܘܼܥܹܐ ܐ݉ܚܹܪ݉ܢܹܐ ܡܵܪܲܝ ܦܵܝܕܵܐ
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS: ܟܹܐ ܦܲܫܸܩ ܠܟܠܵܝܵܬܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ ܛܠܝܼܒܬܵܐ ܒܝܲܕ ܟܠܲܝܗܝ ܦܵܠܵܚܹܐ ـ ܒܸܚܒܼܵܫܵܐ ܚܵܝܘܿܪܹܐ ـ ܘܕܘܼܒܵܪܹܐ ܕܡܵܨܝܼܬܘܿܢ ܣܵܒܪܝܼܬܘܿܢ ܕܚܵܙܝܼܬܘܿܢ ܠܗܘܿܢ.
ܐܲܣܵܢܵܐ ܕܡܕܲܒܪܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܘܚܲܛܲܛܬܵܐ: ܚܲܕ ܐܲܣܵܢܵܐ ܣܘܼܟܸܡܵܐ ܩܵܐ ܣܢܵܕܬܵܐ ܕܫܘܼܬܐܵܣܹܐ ܩܵܐ ܕܡܩܲܝܡܸܢܝܼ ܘܚܲܛܸܛܝܼ ܠܣܢܝܼܩܘܼܝܵܬܹܐ ܗܵܫܵܝܹܐ ܘܕܲܥܬܝܼܕܵܝܹܐ ܕܚܲܝܠܵܐ ܕܦܘܼܠܚܵܢܵܐ ܘܡܲܬܒܼܝܼ ܩܲܕܡܵܝܘܼܬܵܐ ܕܣܬܪܵܬܝܼܓ̣ܹܐ، ܒܸܚܒܼܵܫܵܐ ܚܘܼܛܵܛܹܐ ܕܝܠܵܦܬܵܐ ܘܡܛܲܘܪܵܢܘܼܬܵܐ ܕܡܸܬܡܲܨܝܵܢܘܼܬܵܐ.
ܛܲܟܼܣܵܐ ܕܕܘܼܒܵܪܹܐ ܕ NDIS: ܟܹܐ ܚܵܦܹܛ ܡܲܩܪܵܒܼܬܵܐ ܕܚܸܠܡܲܬ ܫܲܝܢܵܝܬܵܐ ܘܐܝܼܬܝܼܩܘܿܢܵܝܬܵܐ ܒܪܫܵܡܬܵܐ ܕܣܒܵܪܝܵܬܹܐ ܩܵܐ ܕܘܼܒܵܪܹܐ ܕܬܸܪܘܲܝܗܝ ܡܙܲܘܸܕܵܢܹܐ ܘܦܵܠܵܚܹܐ ܕ NDIS.
ܛܲܟܼܣܵܐ ܕܕܘܼܒܵܪܹܐ ܕ NDIS: ܡܗܲܕܝܵܢܘܼܬܵܐ ܩܵܐ ܡܙܲܘܸܕܵܢܹܐ ܕܚܸܠܡܲܬ.
ܟܲܝܠܹܐ ܕܥܲܝܲܕܬܵܐ ܘܡܲܚܙܝܵܢܹܐ ܕܛܵܒܼܘܼܬܵܐ ܕ NDIS: ܪܫܘܿܡܘܼܢ ܠܟܲܝܠܹܐ ܕܛܵܒܼܘܼܬܵܐ ܕܦܵܝܫܝܼ ܬܘܼܡܸܡܹܐ ܒܝܲܕ ܡܙܲܘܸܕܵܢܹܐ ܡܣܘܼܓܼܸܠܹܐ ܕ NDIS ܩܵܐ ܡܙܲܘܲܕܬܵܐ ܕܣܢܵܕܝܵܬܹܐ ܘܚܸܠܡܲܬܹܐ ܩܵܐ ܫܲܘܬܦܵܢܹܐ ܕ NDIS.

ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS | ܚܵܝܘܿܪܘܼܬܵܐ ܩܵܐ ܡܸܬܡܲܨܝܵܢܘܼܬܵܐ ـ ܚܵܝܘܿܪܘܼܬܵܐ ܘܐ݉ܚܝܵܢܘܼܬܵܐ ܕܣܢܵܕܬܵܐ ـ 
ܚܲܕ ܡܗܲܕܝܵܢܵܐ ܩܵܐ ܚܵܝܘܿܪܹܐ ܘܦܵܠܵܚܹܐ	12

